
Simbolet e komenteve né transkripté te komunikimi jo-verbal:
() - komunikim emocional
{} - i intervistuari shpjegon me gjeste

Simbole té tjera né transkripté:
[ ] - shtesé e tekstit pér té lehtésuar kuptimin
Fusnotat jané shtesa editoriale qé japin informacion mbi vendbanime, emra apo shprehje.

Pjesa e Paré

Aurela Kadriu: Nése mundesh fillimisht me e prezantu veten edhe me na kallxu digka edhe kujtimet e
hershme té fémijérisé, cka mban mend prej fémijérisé, shkollés fillore e késhtu me radhé&?

Florina Duli: (gesh)
Aurela Kadriu: Cfaré familje je, je...

Florina Duli: Po. Po mé kthen mbrapa shumé. Uné quhem Florina Duli, kom lind né Shkup. Faktikisht
kom lind me njé fshat afér Shkupit me té cilin fshat nuk kemi kurrfaré lidhje, késhtu as familja e nanés,
as familja e babés. Po né vitet e ‘60-ta baba jem ka punu si aktor né teatrin e nacionaliteteve né Shkup.
Néna ka gené e Dibrés, e Magedonisé, pérderisa babin e ka kam pas té rrethit té Medvegjés. Edhe ai
mas... gjaté punés si aktor ka gené mjaft i suksesshém se gjithmoné ka luajtur role kryesore (qesh),
nése éshté ndonjé lloj indikacioni. Atij i ka pengu shumé mosshkollimi i vajzave shqgiptare dhe
mosshkollimi i shqiptaréve né pérgjithési. Edhe e len punén né teatér, fillon njé program pér
emancipimin e grus, né até kohé né vitet e ‘60-ta. Ndérlidhet me njéfaré programi zyrtar té geverisé
Jugosllave, né até kohé qé domethéné jané angazhu pér emancipim edhe e kané shpall si program
nacional.

Pér me pérfitu prej asaj, pér me nxité shkollimin e té rive, sidomos vajzave shqiptare edhe e hap
faktikisht, e nis njé shkollé me njé komunitet ku ka pasé shumicé shqiptare, po s’ka pasé asnjé shkollé
edhe fémiéjt kané gené thjesht jashté sistemit. Edhe gjaté punés vet ka pasé sukses té madh
domethéné me krejt peripetité, t'u fol me familje, t’'u fol me hoxhén, t’'u koordinu orare, se shumica e
fémijéve kané shku né mejtep' e jo né shkollé. Ma né fund arrin njéqind pérgind sukses né, né kété
pérgjigjen e familjeve pér m’i dérgu vajzat né shkollé edhe djemté, po vajzat kané gené problem pak
ma i madh.

Edhe kemi pasé domethéné, jeta jeme ka fillu aty né até shkoll€, krejt banesa joné, shpija ka gené e
ngjitur me ndértesén e shkollés, pér mua shkolla ka gené gjithcka (gesh). Edhe kom lujt né oborr té
shkollés edhe argétimin e kam bo thjesht, kam hy népér klasa. Edhe me insistimin tim, meqgenése
s’kishim cka me bo tjetér né fshat, edhe motra edhe uné kemi fillu shkollén me pesé vje¢c. Domethéné
kemi shku si, ma shumé si argétim fillimisht, megenése kemi gené vajzat e drejtorit edhe té mésuesit

! Shkollé fillore né xhami, ku jepej edhe mésimi i fesé pér besimtarét myslimané.

na kané leju me hy né shkollé, pak me i ndihmu nanés se ka pasé shumé fémijé (buzéqgesh). Po kemi
gené nxanse té disciplinume s’kemi pengu edhe né fund faktikisht e kané pa gé jemi shumé miré me
mésime edhe kané vendos me na e pranu klasén e paré (gesh) edhe fillimi i shkollés ka gené ky.

Kéta krejt e pérmenda megenése lidhet me fémijériné time, se gjaté asaj kohe fillojné babén me e
pérndjeké me e marré né pytje se fillon me fitu njéfaré reputacioni aty. Bohet si kryeplak edhe pse ka
gené né até kohé 25 vjecg (gesh). Edhe né até kohé autoritetet kané pasé friké gé ky po bohet njéfaré
lideri shqgiptar edhe njerézit po e ndihmojné, meqgenése filloi edhe me i zgjedh kéto kontestet
pronésore, divorce, sene, aty problemet mes familjeve. Dhe tregoi njéfaré ményré, njéfaré brumi té
liderit edhe prej frikés té madhe fillun kéta sérbét, kéta magedonét, mé fal, me e marré né pytje ¢do
dité.

Derisa ai u lodh aq shumé me ato marrjet né pytje, bisedat informative ndodhshin fillimisht njé heré
né javé, pastaj ¢cdo dité, tani dy-tri heré né dité edhe vendosém pa asnjé siguri as puné as kurgjo me u
zhvendos né Kosové. Kjo ka ndodh ‘69-tén (gesh). Domethéné, situata né Kosové ka gené shumé ma e
miré né até kohé&, mas demonstratave té ‘68-tés. Po kemi ardhé domethéné prej nji jete tepér idilike,
muj me thané. Ka gené shumé e lumtur, na kané dashté shumé komuniteti ku kemi jetu edhe kushtet e
banimit i kemi pasé perfekt, shumé té mira. Pérnjéheré kemi ardhé me nji banesé me qira, dy prindé pa
puné, t’u luftu me gjeté njé puné ¢farédo se tash ishim té papérshtatshém politikisht.

Edhe domethéné kjo ka gené thymija e paré, ardhja né Kosové ka gené njé lloj thymje pér neve, se prej
nji jete tepér té miré kalum né... fillimisht kemi jetu afér shkollés “Gjergj Fishta” pastaj kemi dalé né
Vranjevc deri sa e kemi ndértu shtépiné toné. Ka gené nji periudhé shumé véshtiré pér neve si fémijé
me, me pérballu. Po, normalisht fémijét adaptohen gjithkun. Pastaj ma voné e kemi pa qé baba ka
marré nji vendim shumé té miré pér me ardhé kétu, se me té vérteté jemi gjeté miré, kemi kriju shogni
té miré, edhe domethéné pér neve perspketiva ka gené shumé ma e miré né Kosové se gé kish gené né
Magedoni, ma merr mendja (qesh).

Aurela Kadriu: Qysh... a ndodhi me shku né shkollé né Magedoni disa vite?

Florina Duli: Po nji vjet e gjys i kam mbaru atje a kétu kur kemi ardh ‘69-tén edhe pse kam gené
gjashté vje¢ kam gené né klasé té dyté, né gjysémvjetorin e dyté, té klasés sé dyte.

Aurela Kadriu: E qysh ka gené kétu, a kishit mujt me na folé mandej gajo kur erdhét kétu, qysh ka
gené ambienti? Jena t'u fol pér ‘69-tén, ka gené njéfaré kohe...

Florina Duli: Po. Ka gené interesant se na fillimisht u vendosém afér shkollés tash gé... atéheré u quijt
“Branislav Nushiq” tash quhet “Gjergj Fishta”. Ka gené kuadri shumé i miré i arsimtaréve, i mésuesve
edhe shumé miré, uné fillimisht e kam pasé tepér fshtiré sepse e kemi pas akéentin, ményra se si kom
folé une né gjuhén shqipe ka gené gjuhé standarde edhe (gesh)... na i thojshim né até kohé gjuhé
letrare, po me ato zanoret tepér té hapuna, sa heré gé e celsha gojén geshke krejt klasa (qesh). Edhe
késhtu gé uné vendosa mos me u pérgjigj né asnji pytje deri sa e mésova dialektin e lagjes (qesh).
Edhe faktikisht, fillimisht ka gené njé zhgénjim shumé i madh pér prindérit e mi se prej nxanésés me

krejt pesa erdha edhe fillova me marré nisha, rradhazi. Meqenése, refuzojsha me u pérgjigjé derisa tani
fillova me i ndrru notat edhe me u bo prapé nxanésja ma e miré (qesh) né klasé. Po ka gené njé gjashté
mujor késhtu bajagi sfidus pér mu né fillim.

Aurela Kadriu: A u reflektojke fakti qé babi ka gené i angazhum pér shqiptarét né Magedoni, a u
reflektojke kétu, prej sistemit kétu?

Florina Duli: Shiko, uné atéheré kam gené shumé e vogél pér me kuptu edhe pse até punén e bisedave
informative e kom kap edhe pse kam gené shumé e vogél atje né Magedoni e disha sakté pse kemi
ardhé. Po kétu nuk éshté reflektu pérveg te punésimi, se baba atéheré u dashté m’u pajtu me njé
pozité si pérkthyes né gjyq, meqgenése e ka folé sérbishtén tepér miré. Edhe thjesht prej nji personit gé
ka gené drejtor i shkollés, e jo aktor e asi, éshté dashté m’u pajtu me nji puné si, me u bo nji nénpunés
bajagi késhtu me ndejt me nji profil té ulté {pérkul kokén dhe shpatullat}, mos m’u ekspozu shumé
edhe gajo ka gené ményra se si éshté manifestu.

Pérndryshe, nuk kemi pasé telashe né Kosové né até kohé prej... por, baba ka gené pastaj shumé i
kujdesshém, domethéné me kend ka folé, cka ka folé. Shumé gjana pér té i kemi kuptu na masi gé ka
vdek, domethéné prej jerézve qé kané ardhé me na shpreh ngushéllime e kena kuptu gé ai ka qené
edhe domethéné asnjéheré s’ka gené anétar i Partisé Komuniste, ka gené pér pluralizém, ka gené
anétar i kétyre partive qé kané qgené ilegale, lévizjet e ndryshme. Ma voné edhe i pajtimit té gjageve,
lévizjes e... domethéné, ka gené aktivist shumé i madh, po nuk e ka diskutu shumé. Késhtu ka gené
shumeé diskret.

Aurela Kadriu: A ka punu nana né Magedoni?

Florina Duli: Nana ka punu né Magedoni, ka pasé shumé puné ma té miré. Domethénég, ka gené, ka
punu si mjeshtre e gylymave te Persisé, po kryesisht ka punu né aftésimin e punétorive. Domethéné,
ka themelu punétori pér punimin e qylymave té Persisé edhe e ka bo trajnimin e punétoréve aty.
Aftésimin e tyne profesional, pér me ja fillu punés. Domethéné, prej se si vizaton modelet, si shtrohet
ai tymi komplet, domethéné até veprimtariné ajo e ka pasé pér detyré aftésimin e disa pikave té
ndryshme {prek né disa vende sipérfagen e tavolinés} qé jané hapé népér Magedoni. Kétu kur ka ardhé
nuk ka mujt me gjeté puné qgé ju ka pérshtaté, késhtu gé ka fillu me punu né tjerrtore, punétore e
fabrikés domethéné ka qené kétu. Edhe aty &shté manifestu né néjfaré ményre ajo papérshtatshméria
politike (gesh).

Aurela Kadriu: A ishte kjo, kjo veprimtaria e punimit té tepihave, gylymave té Persisé, a ishte publike,
e shtetit?

Florina Duli: E shtetit {pohon me koké}, e shtetit ka gené. Domethéné, ekziston njé gilimar, i kané
quajt qgilimar né Dibér edhe atje jané punu kéta gilimat e Persisé, gqé jané thjesht qylyma shumé té
shtrenjté, jané punu kryesisht pér treg ndérkombeétar, jo pér treg vendor. Shumé pak kané arrité tregun
e ish-Jugosllavisé, sepse kane gené shumé té kushtushém edhe shumé gjaté éshté punu nji gylym,
domethéné dy-tre muj éshté bo nji gylym. Edhe megenése kané pasé shumé kérkesé prej jashté,

atéheré kané fillu me i vend... me i hap edhe punétori mé té vogla népér, népér Magedoni. Po né
Kosové nuk ka pasé veprimtari té tillé.

Aurela Kadriu: Mé tregut qé keni gené shumé fémijé né familje. A bon pak pér get’ pjesén brenda
shpisé...

Florina Duli: Po (buzéqgesh).
Aurela Kadriu: Si ka gené apo si éshté...?

Florina Duli: Ne kemi gené... jemi katér fémijé€, tre motra edhe nji vélla. Faktikisht jemi, uné jam e dyta
{bashkon duart} e véllau dhe motra gé jané mbas meje, jané bineq. Né até kohé ka gené koha e
emancipimit ku njerézit kané fillu me kriju familje té vogla. Ka gené ajo koha e familjeve nukleare, ku
kané jetu prindérit pa vjehrrit domethéné, tani ju kemi kthy viteve té ‘90-ta (gesh) bashkésisé. Dhe
kryesisht familja, familja e nanés time, dajté, tezet kané pasé ka dy fémi. Por, prindérit e mi kané
vendos me e bo edhe té tretin, po ju kané dalé katér (gesh). Késhtu gé, kemi, jemi shiku késhtu pak si
domethéné familje me puné ma shumé, megenése kemi gené ma e madhe se tjerét. Po ka gené
kénagési shumé e madhe me jetu me nji familje ku ke pasé ma shumé véllezér e motra, se kemi gené
krejt gati té moshés sé njejté. Késhtu g€, ajo pjesa e fémiéjrisé né até aspekt ka gené shumé e lumtur
se kemi lujt bashké, ka gené shumé gjallé edhe shumé té pamvarun prej prindéve (gesh).

Aurela Kadriu: Qysh vazhdoi jeta né Prishtiné mandej, shkolla fillore mandej cka, cka mbas shkollés
fillore?

Florina Duli: Po shkolla fillore ishte, po mendoj sidomos pér motrén dhe véllaun tim gé e fillun kétu
prej klasés sé paré ka gené shumé ma e lehté, se ata fillun me nji shogni gé i pranoi shumé ma lehté.
Na kemi gené, uné dhe motra ma e madhe né shkollé fillore kemi gené gjithmoné si ata té ardhura ma
voné. Domethéné, na ka mbet ajo stigma (gesh)...

Aurela Kadriu: Po.

Florina Duli: Qé nuk ka vazhdu né gjimnaz. Né gjimnaz ka gené shumé miré, po uné... domethéné
kemi pasé shumé, jemi pranu tepér miré prej shoqnisé si né lagje, si né shkollé, si... kemi pasé shogni
shumé té gjané. Edhe prindét e mi kané gené tepér té gjané sepse na kemi mujt me ¢u shoké e shoge
né shpi shumé shpesh (qesh) edhe ata na i kané prité shumé miré shogniné. Késhtu q€, ka gené
njéfaré vendi ku, ku i ke mbledh té rinjté, kena diskutu, kemi fol€, kemi bo edhe ndeja. E késhtu gé ajo
pjesé ka gené shumé, shumé e miré deri ‘81-tén kur ndodhén protestat faktikisht.

Aurela Kadriu: Cilin vit keni shku né gjimnaz?
Florina Duli: Uné né gjimnaz kam shku ‘79-tén, domethéné kam gené gjenerata e paré e mésimit té

orientum. Ka gené pak problematike megenése na mas viti dyté éshté dashté me ndrru shkollén. Cka i
bjen kjo mésimi orientum? Ka gené njéfaré reforme e viteve ‘79-‘80 ku nji, nji ekspert, té themi, i

mésimit ka vendosé gé me ja pérshtaté domethéné, prof... shkollat e mesme me ja pérshtaté,
edukimin me ja pérshtaté nevojave tregut edhe mos me prodhu shumé kuadro me shkollim t€ larté,
megenése s’kishte vende pune té mjaftushme né até kohé, sipas programeve qeveritare té
ish-Jugosllavisé. Edhe u bo nji mésim i orientum i cili nénkuptonte g€ njerézit mas shkollés sé mesme
me dalé me nji kualifikim profesional, i cili nuk nénkupton qé ti, g€ ishin shkolla profesionale vetém.

Se ti mujshe me vazhdu shkollimin dhe ma tutje, por nése pér shembull je i orientum né kulturé, nuk
ke mujt me shku né shkencé mas shkollés mesme. Nése je orientu né shkencé ke mujt me shku né
kulturé sepse o parapa qé ti i ke edhe ato landét gé pérfshihen. Por, pér shembull, uné {vendos dorén
né gjoks} kom shku me nji drejtim qé u quijt (qesh) shumé cuditshém sepse ka gené shumé i ngushté si
profesion, si profesion pér té ardhmen, ka gené organizimi i aktiviteteve kulturore (gesh). Edhe
domethéné mas késaj uné kam mujt me shku vetém né shkenca sociale nuk, nuk ka pasé mundési me
shku me studiu mjeksi a stomatologji a dicka té ngjashme.

Domethéné, ka qené shumeé herét pér diké té moshés toné me u orientu né até kohé, me dité sakté cka
po don me u bo prej... por, ka pasé edhe drejtim gazetari, pér shembull né gjeneratén time kané gené
edhe shumé prej gazetaréve tani qé kané gené edhe ma té njoftun si Blerim Shala, Halil Matoshi, ka
gené Leké Zherka qé ma voné ka gené drejtor i KTV-sé. Domethéné, qekjo gjeneraté ka gené.

Aurela Kadriu: Keni gené né “Sami Frashér” a?

Florina Duli: Prej “Sami Frashér”-it ne kemi dalé te {tregon me doré mbrapa} shkolla qé éshté tash né
kuadér té “AUK”-ut.

Aurela Kadriu: Aha, gé éshté ajo...

Florina Duli: “Eqrem Cabej”...

Aurela Kadriu: “Eqrem Cabej”.

Florina Duli: Po, nuk e di. A beson gé s’mé kujtohet qysh u qujt né até kohé...

Aurela Kadriu: Filologjiku éshté.

Florina Duli: Po, po, si u qujt né até kohé, se ka gené nji shkollé teknike edhe gjimnazi dy ndértesa {me
gisht tregon distancén}, dy shkolla t¢ mesme me nji compound [anglisht - kompleks/pérbérje], me nji,
nji hapésiré.

Aurela Kadriu: A mos po don me u pérgjigj qaty?

Florina Duli: Jo, s’o problem.

Aurela Kadriu: A ju, a ju afektoi ‘81-shi?

Florina Duli: Po {pohon me koké}.
Aurela Kadriu: Viti i treté i shkollés po i bjen, a po?

Florina Duli: Po, ‘81-shi ka gené viti i treté i shkollés edhe na né até kohé kemi gené, domethéné rini
mjaft rebele, ve¢ u ndje ajo, diskriminimi u ndje mjaft gjaté qasaj periudhe sa kemi shku né shkollé. Po
protestat edhe pse kané ndodhé pér neve shumé papritmas, kané shkaktu ndasi t¢ madhe mes
nxanésve té shkollés. Se kemi gené na ata qé kemi dalé né protesté edhe qé kemi gené pérkrahés té
protestés edhe ata qé kané mendu qé disa protestus qaty, do katunaré (gesh) po na e prishin idilén e
bashkéjetesés né ish-Jugosllavi. Edhe ka pas€, domethéné, tani qajo ndasia ka fillu e cila ma voné u
shkri, ka ardhé tu u shkri, po kryesisht shoku ka gené, u pérjetu né ményré shumé (qesh) té cuditshme
prej, prej ose natyrshém ndoshta prej, prej njerézve té ndryshém né até kohé.

Aurela Kadriu: A ka pasé bashkéjetesé né Jugosllavi, po mendoj né Kosové? Ju ndoshta e keni... ju ka
ra me pérjetu gat’ ndarje, a keni pasé shoqni serbé para ‘81-shit?

Florina Duli: Drejté me té thoné, familja ime ka jetu me nji lagje ku ka pasé shumé, shumé pak sérbé.
Domethéné, sa ma gendér, sa ma i miré lokacioni ag ma shumé sérbé ka pasé (gesh). Megenése, nuk
ka gené sekret qé kané gené té vendosun népér vendet ma té mira té Prishtinés. Ne kemi pasé shumé
pak sérbé, shumé pak ka pasé shognim, tepér pak. Domethéné, njé lloj ndasije qé éshté shkaktu
ndoshta edhe prej gjuhés. Megenése edhe pse ne té gjithé e kemi dité sérbishtén edhe si ke fillu me u
rrité e ke fillu me e mésu edhe nuk e ke, as gé e ke vérejté domethéné momentin kur ti ke fillu me folé
serbishten. Ka gené shumé e natyrshme se e ke pasé gjithkah, televizioni, domethéné administrata
shtetnore.

Thjeshté, cdo fémijé e ka mésu, ndoshta jo paralelisht [me gjuhén shqipe] por shumé shpejté. Po nuk
ka gené njejté me sérbé, sérbét nuk kané folé sérbisht, shqip edhe kané refuzu me mésu se e kané
pasé landé né shkollé. Ka gené e papranueshme pér ta me ju pérkushtu landés shumé se ka gené, ata
e kané pérdoré shprehjen ispod casti [serbisht - nén nder] s’ka gené shumé e... domethéné fisnike si
gjest me mésu nji gjuhé té njé populli g€ pér ta ka gené gjithmoné i rendit té dyté. Edhe késhtu qé nuk
ka pasé shogérim, domethéné gjithmoné éshté, gjithmoné ka ekzistu ajo jo kompatibiliteti ndoshta
(gesh). Qajo, nuk ka pasé domethéné ndonji dashuri t¢ madhe (qesh) mes sérbéve dhe shqiptaréve.
Ndryshe ka gené situata népér lagje ku ka pasé ma shumé bashkéveprim, domethéné népér ndértesa,
banesa ku ka pasé kojshi té paré, ku jané shognu edhe ku né njéfaré ményre jané tejkalu edhe ato
barrierat dhe... po kryesisht, né pérgjithési nuk ka pasé, ndonji bashkéjetesé.

Aurela Kadriu: A mésojshit kryesisht sérbisht apo... né shkollé, ¢faré gjuhe?

Florina Duli: Né shkollé, na kemi shku né shkollé né gjuhén shqipe, literatura ka gené shqip po sa
ma... domethéné kur shkojshe né gjimnaz fillonte ve¢ me pasé problem literaturén, u dashté me

pérdoré literaturé sérbisht. Shumica prej... bile nése ke lexu beletrestik’, domethéné nése ke lexu
libra, romane ato kryesisht kané gené né gjuhén sérbe. Ka pasé né gjuhén shqipe, por ka gené shumé i
limitum, domethéné fondi i pérkthimeve. Késhtu gé, shumé pak ka pasé, na kemi lexu, gjenerata jem
ka lexu sérbisht pa problem. Kemi lexu libra kroatisht, sérbisht. Pérkthimet, ato qé kané gené ma
kualitative si pérkthime s’i kemi shiku {shikon poshté} a jané shqip, a jané... edhe pse uné kam pasé
déshiré me lexu anglisht ma shumé, po s’kemi pasé gasje né libra anglisht shumé (qesh).

Aurela Kadriu: A ju kujtohen protestat e ‘81-shit?
Florina Duli: Po.
Aurela Kadriu: A keni dalé né ményré té organizume késhtu, a?

Florina Duli: Jo, jo. Pér mu s’ka gené né ményré té organizume. Uné drejt me thané e di qé kur kané
fillu protestat i kam ndégju prej shpisé edhe zhurmat edhe, edhe qé ma voné m’u ka bo gjithmoné
késhtu, e kom dité kur ka protesté prej ményrés sé si vishin zanat deri né lagjen toné (qesh), prej asaj
ekos té njerézve, ményra qysh kané vrapu. Por, até dité e di qé mé ka mbeté motra né protesté edhe
une jom nisé me... domethéng, para prindérve t€ mi ka gené ajo ni shkas qé me kérku motrén edhe
gashtu ju kom bashkangjité ditén e paré protestés, ditén e dyté. Edhe kom dalé me 11, me 26, me 1
dhe 2 prill.

Kemi dalé ¢do heré né protesté, ka gené pak ma interesant dita e 1 prillit, megenése kemi dalé tu u
kthy mbramje né shpi, e kemi pa qé na ka zoné policia me nji vend, bash né oborr té shkollés
“Vlladimir Nazor” ka gené, né até kohé u qunte. Edhe t’u dashté me dalé na prej rrethojés qé ka gené e
thyme {shpjegon me duar} na kish prit nji polic aty, e burgosi njenin prej grupit, po na tjerét arritém me
iké edhe mbetém rrugéve. Vendosém me flejt né konvikt se atéheré konviktin veg e patén zbrazé edhe
e dishim gé s’o kérkush, po edhe gé s’vjen policia ma né konvikt se vec i patén, me 26 i patén rreh
studentat, i kané largu me dhuné. Késhtu gé, e dishim qé éshté né njifaré ményre vend ku nuk kthehen
edhe kemi shku kemi flejt né konvikt. S'dishim se si me ju, me ju...

Aurela Kadriu: Ku éshté kjo shkolla “Vlladimir Nazor”, cila éshté?

Florina Duli: Eshté “Naim Frashéri”.

Aurela Kadriu: Aha, okej, okej.

Florina Duli: Tani kemi iké népér rrugica {tregon me doré}, kemi shku te konviktet kemi flejt até naté.

Té nesérmen u dashté me shku né shkollé (gesh). Edhe prej konviktit drejt né shkollé. Né shkollé veg
kishin fillu protestat né shkollé e uné s’mujsha me ju bashkangjité se isha vonu pak, se me hecé prej

2 Beletrestika pérfshin forma té ndryshme té letérsisé zbavitése ose estetike, si romane, tregime té shkurtra ose
proza.

konvikteve deri {tregon me doré kahjen} te Normalja, ka gené mjaft larg edhe késhtu gé mbeta jashté
rrethojés.

Aurela Kadriu: E né shkollé pér ¢ka u protestojke?

Florina Duli: Po me té njejtat kérkesa si edhe né qytet. Pastaj na si grup jemi, kemi shku edhe jemi
bashkangjité protestave kétu té 2 prillit. Uné né até kohé kam gené te kjo pjesa gé éshté émbéltore
“Fellini” tash, te ajo pjesa {shpjegon me duar} domethéné pérballé fakullteteteve qé jané juridiku,
ekonomiku. Edhe ka gené dité shumé e keqe se gaty e pamé domethéné ku shkon shtypja, se prun
forca speciale edhe kané pru shumé autoblinda. Pér mu hera e paré né jeté i kom pa autoblindat si
duken até dité.

Edhe ka gené njé moment kur nji ushtarak domethéné apo polic tash nuk e di ¢faré, ¢faré (gesh) cilésie
ka gené, éshté, ka dal prej autoblindés edhe ka vendos me e zbraz revolen domethéné komplet
municionin té nji revoles tij né turmén qé kemi gené. Na krejt kemi gené prej 16 deri 19 vjeg,
domethéné shumé té ri. Edhe aty éshté plagos nji vajzé mbrapa meje ka gené {tregon mbrapa saj} une
kam qgené né rradhé té paré té protestusve, ajo éshté... Motra tané kohén mé térhjeke {bén sikur
térheq me doré dicka} pér njifaré jeleku se bike né sy {pérshkruan veshjen} ka gené krejt me vija-vija
(gesh) e kisha thuré vet.

Edhe motra mé térhigte ma mbrapa, mé thonte “Hyn ma mbrapa, ma thell&, se po té vrajné” se ish
shumé... edhe bijshe né sy, domethéné té fotografojshin. Po uné s’e kisha problem se kur je i ri
ndryshe té funksionon truni edhe nuk kisha friké aspak. Por, mé ka trondité domethéné lehtésia me té
ciléen na, na domethéné vriste ai ushtaraku qé kishin ardhé prej krejt republikave ish-Jugosllave.
Domethéné, nuk ka pasé vetém sérbé, ka pasé edhe kroaté, ka pasé boshnjaké, ka pasé sllovené né
mesin e atyre forcave speciale edhe kané gené shumé, shumé té paméshirshém né ményrén se si i
kané getésu demonstratat.

Edhe até dité kemi shku né shpi domethéné, kemi, kur éshté kry krejt protesta kemi shku. Pérmes
rrugéve té... népér Matigan kemi shku né shpi né Taslixhe. Ka gené shumé rrugé e gjaté, po njerézit na
udhéhegshin. Cka ka gené até dité shumé interesant pér mu, ka gené solidariteti gé e kané tregu
qytetarét gé kané dalé me na ofru... rrugés dilshin njerzéit me nji buké ose me dicka, g€ me marré me
hangér pak deri sa té mrrish né shpi. Edhe ka gené hera e paré né jetén teme {vendos dorén né gjoks}
gé kam pa digka té tillé se... (gan) kérkoj falje {fshin lotét, pin ujé}. Deri atéheré kemi mendu gé krejt
jané... (qesh) kérkush nuk po e aprovon ato cka jemi tu e bo edhe ajo ka gené njéfaré {ngrit kokén}
ngritje e moralit edhe pse na déshtum totalisht.

Mas ‘81-tés u bo, u vendos ora policore, nuk mujshe me shku né shkollé ma shumé se tre veta ba...
domethéné, ka gené ndalume me hec si grup, si treshe, se treshi u shihte si grup i organizum (gesh).
Domethéné, ka dy, ka dy hecshim né shkollé pér me shku. Nuk kishim asnjé shancé pér me bo dicka,
me u mbledhé apo me organizu nji protesté apo ckado tjetér. Megenése, kemi gené tané kohén té
kontrollum, té ka ndalé policia pér nji asi {prek jakén} sheje. Pér shembull, na kishim déshiré me i
mbajt flamurin e Shipnisé né até kohé edhe té gjithé, gati krejt shkolla joné e ka pasé ka nji {prek

jakén} (qesh). Po pér ata hajshe burg, edhe dajak, edhe krejt bashké. Né shkollé ka gené, interesant
kemi pasé arsi... profesora gé na kané marré né pytje, na kané kércénu tané kohén. Na kané kércénu
me arrestim té prindve toné, domethéné ka gené shumé, shume...

Aurela Kadriu: Shqiptaré a?

Florina Duli: Shqgiptaré. Ka gené shumé sfiduese s’kané qené té gjithé té tillé, normalisht shumica
kané gené me ne, por ka pasé edhe pérjashtime. Pér shembull, kujdestari joné€ i klasés éshté arrestu
‘81-tén edhe e kané dénu me shtaté vjet, sa mé kujtohet mu, burg. Prej nji profesorit gé na merrte tané
kohén né pytje né zyrén e tij, ai ka gené atéheré zavendés i shkollés, profesor i gjuhés shqipe, na ka
malltretu shumé. Kemi pasé personin e SUP*-it, i cili ka ndejt te burektorja e shkollés (gesh) tané
kohén, gé na ka dégju cka po flasim. Domethéné, na kemi gené tané kohén nén vézhgim edhe pse
kemi gené shumé té ri edhe s’kemi bo kurgjé dicka né ményré té organizume. Krejt ka gené shumé
stihike, shumé e udhéhequn prej zemrés, jo prej ndonji planit madhor.

Por, té gjitha masat preventive pér me na loné me u organizu kané gené té vendosuna edhe ajo
mbijellja e frikés, dikur kishim friké me folé me njoni-tjetrin, po meqgenése na morrén shumé shoké né
biseda informative. E patén marr nji shok {vendos dorén né gjoks} té klasés soné, e patén mbaijt tre
dité e patén rrah aq shumé sa qé kur dul ai tha, “Ju kisha lut mos me m’tregu asnji gjé, se me m’marr
prapé tregoj gjithcka gé di”. Edhe pse na s’kishim ¢ka me nxirré dicka naj sekret t€ madh, po thjesht as
thashetheme, mendimet tona private nuk kishim guxim me i shpreh. Ai sé paku u tregu shumeé fer se
na, na tregoi qé torturat gé ja kané bo kané gené shumé té randa edhe qé nuk mundet me i pérballu
ma. Dhe késhtu g€ na e kemi dité né klasé me kend mundemi me bisedu lirshém me kend jo. Edhe po,
thjeshté ka gqené domethéné shkolla, té gjitha shkollat e mesme té Kosovés né até kohé kané gené té
mbikgyruna, késhtu pér sé aférmi.

Aurela Kadriu: A keni gené té torturum fizikisht prej kétij profesorit, prej profesorave qé ju merrshin
né pytje?

Florina Duli: Jo, uné jo, a kéta... domethéné na e kemi pasé profesorin e ajo nuk ka gené sekret aspak
se ai ka ardhé me talkie-walkie* {afron dorén te goja} né shkollé, domethéné me... edhe ka raportu, ka
marré, ¢do dité ka marré profesora né pytje, ka marré nxansa né pytje. Ka bashképunu domethéné me
polici. Neve na u zavendésu edhe profesori po pér shembull pér mu ka gené shumé, m’ka ushtru
dhuné psikologjike se uné isha 16 vjece, né vit... ‘81-shén, edhe ai profesori qé na mirrte né pytje e
njifte babén tem. Kané gené parashutista bashké, né té njejtén kohé edhe e disha g€ e njeh késhtu
personalisht. Edhe tané kohén mé thonte gé, “Ti, na po té shohim c¢ka je t'u bo, krejt cka bon ti, g€ po
shkrun parolla, sendet qé i bon pér kéto veprimet ka me shku né burg...”

Aurela Kadriu: Baba.

3 Sekretariati i Punéve té Brendshme (SPB), pjesé e sé cilés ka gené njésia policore né ish-Jugosllavi
4 Paisje audio transmetuese qé mund té mbahet né doré. U shpik gjaté Luftés sé Dyté Botérore

Florina Duli: “Baba, meqenése ti je minorene edhe nuk té kap gjyqi” edhe une né até moshé je edhe
domethéné pak ma naive edhe kisha, mé kapke ankthi pér babén, mos po ma arrestojné babén sherri i
jem (gesh). Késhtu gé&, shumé ka gené torturé pér mu, ka gené torturé psikologjike, natén nuk flejsha
prej frikés se... Késhtu me u ndal nuk mujsha me u ndal (gesh) né anén tjetér kisha shumé friké pér,
pér babén se gashtu ma pat mbjell até frike.

Aurela Kadriu: A té€ mbéshtetshin prindérit?

Florina Duli: Na kané mbéshtet {pohon me koké}, na kané mbéshtet. Uné e di qé kané pasé frike, se
pér shembull até naté gé s’jemi kthy na, nana ka gené dikund dyzeté vjece, kur s’jemi kthy né shpi, 41
vjec edhe ka fillu duhanin me e pi né até moshé, s’e ka pi asnjiheré. Kur s’jemi kthy prej konviktit,
s’kemi shku me flejt né shpi.

Aurela Kadriu: Po

Florina Duli: Se kemi gené té katértit fémijé, edhe motra me véllaun, 15 vjeg. Késhtu g€, aq shumé u
frigu sa qé pér me e ngushllu ja kané ofru cigaren edhe i ka mbet si ves (gesh) deri s’ka mujt me lané
ma asnjiheré. Po du me thané jané frigu shumé, po né anén tjetér na kané bo me dije qé ma pérpara e
pérballojné até frigé se sa turpin gé na s’jemi mes, s’jemi aty ku duhet me gené. Ajo ka gené porosia e
babés pér shembull. Ai ka thané, “Ma e randé do t€ ishte pér mu mos té kishit gené me shokét e juj aty
ku u dashté me gené se sa gé jemi brengos pér siguriné e juj”.

Aurela Kadriu: Cka kané gené kérkesat e kétyre protestave?

Florina Duli: Kérkesat kané gené... pér mu asnjéheré s’ka pasé... kérkesat qé kané gené deklarative
gé jané deklaru aty ansjéheré s’kané gené té réndésishme pér mu. Domethéné, na kemi kérku kushte,
kemi kérku republiké, statusin e republikés. Po pér mu ka gené manifestimi i domethéné asaj g€ na,
shprehja e njohurisé toné gé na c¢ka jemi t'u kalu osht’ diskriminim, ajo ¢ka jané tu e bo éshté
diskriminuese edhe na thjeshté nuk do té géndrojmé, domethéné indiferent ndaj diskriminimit gé po
na ushtrohet. Edhe kur ka fillu ajo e kemi pa gé niveli i urrejtjes pér neve si shqgiptaré né ish-Jugosllavi
ka gené shumé ma i madh se gé e kemi dité para ‘81-tés.

Domethéné, ka gené njifaré zgjimi prej njéfaré gjumit, se shumé njeréz kané mendu g€ ato gé jané
thané deklarativisht prej klasés politike té asaj kohe jané né realizim e sipér gé jemi krejt té€ barabarté,
jemi vllazén e motra. Po de facto éshté pa edhe me nivelin e investimit gé e kané bo né Kosové, né
infrastrukturé, né shkollim. Mu mé kujtohet prej secilés fazé né jetén teme gé kam gené e
diskriminume pér faktin gé jam shqiptare. Pér shembull, kur kom shku une, shkojsha gjyshén e kom
pasé ka jetu né Shkup, uné si¢ thashé kam gené shumé e pamvarur dhe shumé herét kam udhétu vet
Prishtiné-Shkup me shku te gjyshja ¢do pushim vere.

Edhe kur shkojsha né Shkup me ble biletén pér me u kthy né Prishting, refuzojshin me mu pérgjigjé
shgip edhe pse krejt e kuptojshin, uné folsha sérbisht por si e porositsha biletén sérbisht ata e
kuptojshin gé uné akcentin e kom, jam me siguri shqgiptare edhe fillojshin me m’fy me m’ofendu.

Domethéné, ke pasé ofendime né krejt drejtimet. Por njé rast ka gené shumé interesant se isha né
korin e Radio Prishtinés edhe erdh koha e “Akordeve”, na si kor kéndojshim si grup né “Akordet e
Prishtinés”,> domethéné shumé kangé kané gené té shognume prej korit té fémijéve edhe i pruné
uniformat né... domethéné, né até kohé shteti i kish porosité uniformat pér korin e Radio Prishtinés
edhe nai shpérndané. Edhe prioritet normal ju dha sérbéve, njiheré i morrén krejt fémijét sérbé tani

ajo pjesa shqiptare se s’kishin porosité sa duhet, si gjithcka qé u bo kétu gjithmoné gjysmake (qesh).

Edhe uné i reagova pa mendu qgé éshté politikisht shumé e guximshme, uné ndoshta kam gené nja
dhjeté vjece né até kohé edhe shkova te dirigjentja, ajo ka gené hungareze e martume pér shqiptar
edhe i thashé, une i thashé, “Kjo éshté diskriminuese, se ju i dhaté njiheré uniformat krej fémijéve
sérbé edhe pastaj i shpérndaté ¢ka mbetén té shiptarté”. Edhe ajo mu mé ka marré {sikur térheq dicka
me doré} pérjashté shpejté, jashté ndértesés sé Radio Prishtinés edhe mé ka thong, “A je e vetédijshme
gé kjo cka je t’u folé mundet me t’i impliku prindét shumé keq, se kjo éshté shumé sensitive politikisht
¢cka je t'u thané ti”.

Edhe uné nuk e kuptojsha pse s’guxoj une me thané nji t'vérteté edhe thashé, “Uné pavarésisht,”
thashé, “kjo éshté e vérteté se une pash c¢cka ndodhi”. Po ajo ka gené thjesht e shokume me até
deklaratén teme. Késhtu g€, ma pat pru punén domethéné gé me m’thané, “Mos hajde mo né kor se
mundesh me i fut prindét né telashe”. Edhe ajo me té vérteté me shumé géllim té miré e boni se jo
késhtu me mé ndéshku, se ajo ishte pak ma e pjekun politikisht se une né até kohé (gesh).

Aurela Kadriu: Né cilin vit keni gené né kor?

Florina Duli: Nuk mé kujtohet saktésisht, po ka gené né vitet ‘70-ta, definitivisht vitet e hershme té
‘70-ta.

Aurela Kadriu: Cka bojshit né kor, a knojshit pér radion a, ¢faré kongé knojshit...?

Florina Duli: Po, po. Domethéné, komplet kori ka gené né shérbim té “Akordeve té Kosovés” té
festivalit né até kohé edhe knojshim pér, ushtrojshim kangé qé kishin me u kéndu né “Akorde” dhe
kangé té pérzime. Ka pasé kangg shqip, sérbisht, turgisht, varésisht se cfaré ka gené pérzgjidhja pér
“Akorde”, normal kané gené krejt gjuhét (qesh).

Aurela Kadriu: A ju kané qit krejt bashké?

Florina Duli: Krejt bashké po, po. Ka gené nji grup, nji kor i pérzim i fémijéve shqiptaré edhe sérbé. Ka
pasé mjaft, une mendoj gé kané gené dikund ma shumé se prej 30 deri 50 fémijé gé kané kéndu né até
kor té... ka gené vullnetare, domethéné je lajméru vet prej kush ka dashté. Uné kam gené shumé

késhtu e gjallé, gjithmoné kom kry aktivitete jashté shkollés.

Aurela Kadriu: “Akordet e Kosovés” ku u majke?

® Folésja e ka fjalén pér “Akordet e Kosovés”.

Florina Duli: Jané mbajt até vit sa e di une, jan mbajt né objektin e Radio Prishtinés.
Aurela Kadriu: Cka ka gené ky festivali?

Florina Duli: Festival i fémijéve, ka gené shumé késhtu ¢do vjet jané mbajt “Akordet”, kané gené
“Akordet e Kosovés” kané qgené pér té rritur edhe pér fémijé. Ka gené festival shumé, shumé késhtu i
njoftun né (gesh), né Kosové gjaté atyre viteve. Cdo kongé krejt qé i dijmé tash si, “Kur pranvera erdhi
né Prishtin€” e kéto jané kéndu si pjesé e... jané komponu apostafat pér até festival edhe jané,
domethéné té gjeneratés time krejt e njohin si, si festival tradicional i Kosovés, qé éshté shu mas
‘89-tés.

Pjesa e Dyté
Aurela Kadriu: A mbérrijtét me pérfundu shkollén e mesme, a ju bonén probleme?

Florina Duli: Jo, e pérfundova shkollén e mesme edhe mas shkollés sé mesme, domethéné e
regjistrova Fakultetin Juridik. Ka gené prapé gajo periudhé, ka pasé ende oré policore, shumé kohé e
pakohé, por uné jom martu tani gjaté vitit t€ paré té studimeve edhe mé binden komplet shognia edhe
migt edhe krejt gé “Ti nuk mundesh me vazhdu Fakultetin Juridik si nané”, se isha shatézané me
vajzén e paré, “Késhtu qé, zgjidhe njé fakultet ma té lehté”. Uné e regjistrova anglishten. Domethéng, e
lash vitin e paré gé e kisha kry té juridikut dhe kalova né fakultet, né Gjuhé dhe Letérsi Angleze.

Aurela Kadriu: A ka gené, qysh ka gené fakulteti i Gjuhés Angleze atéheré, a ka pasé kuadér?

Florina Duli: Ka pasé kuadér shumé té miré. Ka pasé edhe lektoré [ligjerues] té huj, por uné isha
késhtu me part time [gjysém orari], domethéné isha studente me korrespondencé i thojshim né até
kohé edhe me gené se kisha fémijé edhe nuk mujsha me i ndjek krejt ligjeratat. Késhtu qé, kom ma
shumé prej shtépie, shumé rallé m’ka ra me shku né fakultet, ve¢ se né provime (gesh), qé ka gené né
njéfaré ményre pak diskriminuese se nuk mé njihshin profesorat edhe apriori ishin ma skeptiké ndaj
aftésive té mia. Késhtu g€, njé noté e merrsha ma té ult pér faktin gé nuk shkoj né ligjerata si krejt té
tjerét, se fakulteti i anglishtes ka qené, grupet kané gené shumé ma té vogla se pér shembull né
Juridik edhe aty krejt joné njoft, profesori e ka njoft secilin student.

Uné kur shkojsha késhtu si person i panjoftun pér té gjithé ka gené shumeé interesant (gesh) se kérkush
nuk mé kish pa deri né ditén e provimit, por miré. E kom kry domethéné krejt me afat, kom msu bajagi
shumé se nana u kujdeske pér fémité e mi, se tani uné gjaté fakultetit i bona tre fémijé (gqesh)... edhe
ajo kujdesej. Edhe uné pér me ja shpagu mundin e kujdesit té saj, se ish bajagi sfidé, msojsha shumé
gé me gené e sigurté gé kom me dhoné provimin, gé mos me pasé nevojé ajo pér té njejtin provim
s’paku dy heré me mé ndihmu. (buzéqesh)

Aurela Kadriu: A keni fillu me punu né kété koh&, m’duket mé keni tregu.

Florina Duli: Uné né ‘89-tén kom fillu me punu né Shkollé té€ Mesme té Muzikés, tani kom punu edhe
né shkollé té mesme teknike me dhoné gjuhé angleze, por menjéheré né té ‘90-tén tani éshté mbyll
shkolla edhe kalum né {bén shenjén e thonjézave} ilegalitet, (buzégesh) sistemin paralel.

Aurela Kadriu: E di gé e keni njé tregim shumé specifik pér shkollén e muzikés, qé ka qené njéfaré
shkollé késhtu...

Florina Duli: Po, po pak ma avangardé, se kané gené domethéné krejt ata qé kané punu aty kané gené
njeréz qé domethéné joné marré profesionalisht me muzikén, e pér m’u marré profesionalisht me
muzikén pér até gjeneraté ka nénkuptu qé vjen prej njé familje g€ géndron miré materialisht. Vitet kur
kalum, domethéné kur u mbyllén shkollat kishte njé lloj kordinimi mes né até kohé me LDK-né, me
sindikatat si, ¢faré géndrimi me marré kush, por shkolla joné e muzikés, mori...

Aurela Kadriu: A erdh kjo kur erdhén kurikulat?

Florina Duli: Ka gené domethéné, qgato dy gjana kané gené totalisht té papranushme, késhtu
zyrtarisht ajo ka gené linja joné. Domethéné, na s’e pranojmé kurikulén toné nése msimi i historisé
edhe gjuhéve ka gené me certifikatat me stemén e Vuk KaradZi¢. Domethéné, kané gené totalisht té
serbizume me njéfaré ményre. Prej certifikateve gé kané gené totalisht, domethéné neutrale u serbizu
edhe njé lloj manifestimi i mospajtimit, por uné mendoj qé edhe prej anés serbe jané bo pikérisht pér
me arrité até géllim, gé me i mbyll shkollat.

Mé duket qé né até kohé autoritet jugosllave qé rreziku prej shqiptaréve ju ka ardhé pikérisht kur
shqiptarét kané fillu m’u shkollu edhe aty e vendosén fokusin te arsimi, mbyllja e arsimit, por né
njéfaré ményre me na loné neve fajin. Né até kohé Kosova ka gené totalisht jashté vémendjes
ndérkombétare, domethéné nuk ka pasé kurréfaré jehone fakti gé né Kosové u mbyllén krejt shkollat
né gjuhén shgqipe fillimisht. Tani u rihapén shkollat fillore, por t€ mesmet edhe Universiteti jo. Edhe né
até kohé, domethéné komplet struktura e shkollés, hierarkia qysh ka gené, domethéné struktura e
menaxhmentit u largu éshté zévendsu me njé strukturé té pérkohshme, thojshin ata “ushtrues detyre”.

Te na shumé kohé éshté dashté me kalu g€ ushtruesi i detyrés me fitu até konotacionin neutral, se ka
pasé gjithmoné konotacion negativ, se ushtrues detyre i drejtorave té shkollés kané gené té instalum
prej Serbisé edhe e boné njé kolege toné né shkollé té muzikés drejtoreshé té shkollés e cila ishte
faktikisht edhe ndrikulla e njé kolegés toné shqiptare, e fmijéve té saj edhe ata e kishin shkémby kété
(buzéqesh) shérbim njona-tjetrés. Personin e paré [gé ajo] e largoi ajo prej pune ka qgené faktikisht
shogja e vet ma e ngushté edhe drikulla e fmive té vet, qé me na dhoné neve mésimin qé, “S’e kom
kursy Lulen, s’e kursej asnjé prej jush...” edhe na pak me naivitet as g€ i pritém me nai lshu vendimet e
largimit nga puna.

Késhtu gé, totalisht e Ishum punén edhe kolegét e mi ma té€ vjetér vendosén qé me luté drejtoreshén e
re g€ me bo njé pérjashtim pér shkollén toné, gé meqgenése ishte shkollé e muzikés, ma profesionale,

ku nuk lunte rol shumé ndryshimi i planprogramit edhe kurikulés e... edhe pse njé takim kordinus né
mes stafit shqgiptar té shkollés u murrém vesh qé me shku me i thoné drejtoreshés té re qé na ty nuk té
pranojmé si drejtor t&€ dhunshém, por aty gjaté takimit u ndrru fjala. Po thoté njé kolegé i joni, “Kqyre
na njihemi moti, na duhet me kuptu njoni-tjetrin, shkolla joné éshté jo-politike. Na krejt jemi me
muziké, me art edhe ju kishim luté gé me mudésiné me na leju neve me punu”. Edhe ajo filloi me
njéfaré taktizimi aty edhe mu m’u duk gé éshté tradhti me njéfaré ményre qé nuk ja tham ato cka ishim
marré vesh, se drejtor e njohim filan filanin gé ka qené drejtor deri atéheré.

Uné e thashé, por tani kolegét e mi kérkun falje né emér tem (buzéqesh). Uné e thashé shumé vrazhdé,
thashé g€, “Na kemi ardhé me té thoné gé nuk té pranojmé ty si drejtoreshé edhe qé mé befasojné
kolegét e mi gé nuk ja u transmetun ato gé jemi marré vesh me thoné, e sa pér kérkesén e kolegéve té
mi gé ju me pa mundésiné me na leju me punu, uné e di gé nuk osht’ vendimi i juj se juve s’ju pyt
askush. Ju jeni marioneté e Beogradit, nuk kemi ¢ka me diskutu aty. Dihet cili éshté géndrimi i
shqiptaréve, cili éshté géndrimi i serbéve. Nuk besoj g€ na, palét gé ktu jemi ulé jemi né pozité me bo
kompromise té tilla.” Ajo filloi pak me mé urrejt, por edhe kolegét e mi kérkun falje. Thang, “Kjo éshté
ma e reja prej kolegeve, nuk din ¢ka po flet”. Edhe miré.

Né takimet tjera me drejtoreshén joné marré vesh kolegét pa mu, meqgenése uné veg¢ nuk isha e
pranushme qé me vazhdu msimin prej té hanés. Edhe té hanén kur kané shku né shkollé i ka prité
policia edhe i ka rrah shumé prej kolegéve té mi. Uné normalisht s’kom shku, se s’kom qgené e
njoftume gé ka tentativa té tilla gé¢ me vazhdu msimin né objekt té shkollés edhe késhtu qé e kom
marré vesh pak ma voné. Por, nejse, sidoqofté edhe ajo ka gené né kordinim me sindikatén e arsimit se
e kané marré njé leje paraprake edhe ata ja u kané dhoné aprovimin tu e dité shumé sakt qé edhe nése
don palajoné, pala serbe s’ka me pranu asnjéheré.

Pak ajo ku kena dashté na m’u dallu si shkollé e muzikés nga shkollat tjera (gesh), e tani kemi fillu
domethéné me majté msim népér objekte private. Kané gené dy objekte. Ka gené objekti i Agim
Avdiut, shpia e tij gé na u ka dhoné né pérdorim edhe ka gené objektii... tash shumé po mé vjen keq,
s’po mé kujtohet emri, por vajza éshté Mrika Gashi, baba i Mrika Gashit gé éshté drejtoreshé né ARDA
[Association of Regional Development Agencies]. Ai na e ka dhoné shpiné e vet. Dyjat kané gené né té
njejtén lagje, domethéné shumé afér shkollés sé vjetér té muzikés, objektit zyrtar té shkollés. Kemi
vazhdu aty kemi mbajté msim njé kohé té gjaté (buzéqesh).

Aurela Kadriu: E qysh ka gené msimi népér shpia pér shkollén e muzikés? Ata e kané ma specifike.

Florina Duli: Po shiqo, te landét ku u dashté me pasé instrumente, kryesisht jané pérdoré edhe shpiat
e arsimtaréve ose té nxansave, jané bo msimet individuale, por pjesa teorike u mbajt né ato dy
objekte. Kemi pasé problem shumé pér landé profesionale, por jané tejkalu, gjithmoné éshté gjeté njé
zgjidhje. Ka gené shumeé interesant se domethéné komplet msimi éshté zhvillu né gaq ményré serioze
thu ti gé me té vérteté ka me u marré shumeé seriozisht. Por, ndoshta fillimisht nuk e kemi dité sa ka me
zgjaté, kemi gené shumé naivé se kemi mendu gé kjo o njé padrejtési ag e madhe qé nuk mundet, s’ka
teori gé me zgjaté ma shumé se tre, katér muj edhe dikur ka me marré dikush vesh cka po na ndodh

edhe kané me reagu s’paku Bashkésia Ndérkombtare. Kérkush nuk e ka prité gqé ajo gjendje ka me
zgjaté dhjeté vjet, nonté vjet sa zgjati.

Aurela Kadriu: Qysh ishte pér juve si mésimdhanése ecja népér qytet, a kishte rrezik?

Florina Duli: Po gjithmoné u dashté me ndrru rrugén, mos me... nuk kemi pasé na friké secili pér veti,
por ma shumé kemi pasé friké mos po ja cojmé policiné pronarit té shpisé edhe mos té na vjen dikush
né kohén kur fmité jané né msim, mos i malltretu fmité. Késhtu g€, qajo ka gené frika ma e madhee
sidomos pér mu, se uné punojsha né até kohé edhe né Késhill té té Drejtave té Njeriut. Prej vitit ‘90
kom gené né Késhill edhe kemi mledhé shumé déshmi té shkeljes té drejtave, domethéné shkeljen e té
drejtave né até kohé nuk kané gené né nivelin e sotit, kané gené ma shumé normative apo té zbatimit
té ligjit, kané gené rrahje, vrasje, ka gené njé rast kur pikérisht nxanésit té shkoll€s té€ mesme ja patén
pre veshin policia.

Ka gené shumé, shumé té randa edhe na i kemi mledhé déshmité edhe me fotografi pér me gené ma
bindés te organizatat ndérkombtare, té cilat kané gené faktikisht audienca joné si Amnesty
International, paraardhési i komisionerit té té drejtave té njeriut t¢€ Kombeve té Bashkume, e kemi
Human Rights Watch kéto organizata. Késhtu g€, kemi mbledhé déshmi, kemi mbledhé déshmi prej
mjekut, vértetim cka i ka ndodh. Krejt ato kané gené né njéfaré ményre jozyrtare, se ato zyrtarisht nuk
kané mujt me nai ofru ato informata, por edhe fotografi.

Na kemi pasé aty né Késhill albumin e horrorit, gé kur ja tregojshim tani delegacioneve té huja na pér
veti u smujshim nja dy dité nuk vijshim né vete, se me ¢do kusht e evitojshim me hap albumin se ka
pasé... pér mu sidomos né até kohé edhe pse kom pasé fmi kom gené relativisht e re. Pér me pa ¢do
dité fotografi té kufomave, té viktimave té dhunés, té rrahjeve brutale, personave pa vesh, domethéné
tu ju shku gjaku ka gené shumé e randé edhe s’lejke ankthi tani me flejt.

Aurela Kadriu: A keni gené né Késhill gysh prej formimit?

Florina Duli: Pak ma voné se gé éshté formu mé kané thirré me dhoné kontribut pér shkak té njohjes
sé gjuhés angleze. Se né até kohé ata mujn me pasé njé ide krejt tjetér, por ka pasé shumé pak njeréz
gé e kané folé anglishten késhtu né ményré qé ka mujt me u pérdoré pér pak ma shumé se njé
komunikim dhe njé konverzacion i zakonshém. Késhtu gé, krejt edhe anglishtja joné qé kemi pérkthy
dokumente ka gené, ka loné shumé pér té déshiru (gesh). Por mjaft, prapé se prapé ka gené mjaft pér
me mujt me transmetu njé lloj mesazhi jashté edhe aty kom gené domethéné prej vitit ‘91 deri ‘93.

Aurela Kadriu: Né Késhill?

Florina Duli: Né Késhill. Kom punu mjaft shumé, se punojshim ka dhjeté ore, dymbdhjeté oré shoqgéro
delegacione, pérkthe pér gazetaré, tani i majshim népér shpia gazetarét gé vijshin ose delegacionet se
ata vijshin né ményré té msheft pér me mujt me pasé qasje te shqiptarét. Pérndryshe, nése u
lajmrojshin zyrtarisht ardhjen né Kosové atéheré, Ministria e Informimit e asaj kohe ja bonte edhe
itinerarin e takimeve, késhtu qé edhe ka pasé shumé puné. Domethéné, kemi punu kohé té gjaté ka

dhjeté oré, dymbdhjeté oré po thom né dité ka gené dita e punés né Késhill, vullnetaré total, pa cent,
pa... na s’e dishim edhe konceptin e 0JQ-sé (buzéqgesh). Na drejté me thoné nuk e... se ka gené
Késhilli organizata e paré jogeveritare. Uné ndoshta kané kalu katér pesé vjet prej themelimi té
Késhillit pér me kuptu ¢ka nénkupton njé organizaté jogeveritare. Por kemi punu, domethéné misioni
u kry pa e dité teoriné mbrapa organizimit té shoqgérisé civile qé ekziston tash. Eshté shumé i njoftun
edhe ka gené i njoftun né boté.

Aurela Kadriu: A keni gené té targetum gjaté kohés sa keni punu né Késhill? Krejt ekipi o fjala,
najheré?

Florina Duli: Po, patjetér g€ kemi gené, domethéné nuk osht’... na kané pércjell. Pér shembull, uné e
di gé gajo ka mujt me gené arsyeja pse na e kané djeg shpiné tani gjaté luftés, se né Prishtiné jané djeg
shumé pak shpia, e tonén e kané djeg deri né temel. Domethéné, nuk e kané djegé njé heré, por e kané
djegé dy heré. Se kur e kané djegé herén e paré ka shpétu edhe joné kthy edhe e kané djegé prapé
edhe njé heré me kaseté, policia e ka djegé me listé. Edhe késhtu qé krejt kojshité e mi serbé, né ato
kohé kom pasé kojshi serbé, kané dalé edhe kané festu né rrugé. Kané qit tavolinég, raki, gota edhe
kané festu gé Nezirit dhe Florinés po i djeget shpia si nacionalistat ma té€ médhenj té lagjes (qesh),
sipas tyne.

Aurela Kadriu: Deri né cilin vit vazhdut me dhoné msim né shpia?

Florina Duli: Deri né ‘93-tén kom dhoné msim. Kom dhoné tani msim edhe né DIF edhe né Shkoll€ té
Muzikés, po né ‘93-tén né Késhill té té drejtave té njeriut erdh Delegacioni i “Mjekéve pa kufi” edhe uné
i shognova ata nja njé javé népér terren népér Kosové me pa, ka gqené njé fact finding mission [eng.
mision i gjetjes sé fakteve] se cka ka nevojé Kosova pér me ndihmu sistemin. Ata kishin ardh me
vendos njé lloj sistemi paralel té€ shéndetésisé tu e pasé té garté gé na s’po kemi gasje népér spitale
ashtu té liré qysh u dashté me pasé qytetari dhe né até kohé uné i shognova. Atyne i ka pélqy ményra
se si uné ju kom ndihmu, prapé ka qené domethéné né bazé vullnetare pa asnjé cent, por si mision i
Késhillit i té Drejtave té Njeriut mi ju asistu delegacioneve té€ huja edhe kur vendosén me hap zyrén né
Kosové.

Ata kishin shku kishin mbledh fonde, ma bonén ofertén gé me punu pér ta edhe ajo puné ish gashtu
njejt. Uné né asni moment nuk kom mendu gé kom me lshu Késhillin e té€ punoj pér “Mjekét pa kufi”,
por ish papritmas njé puné gé u pagujke. Domethénég, familja ime dilke prej krizés, por kisha mundési
edhe me ju ndihmu familjeve tjera me rrogén qé e merrsha, se dilte pér me ju dhoné edhe té aférmve
gé ishin pa puné edhe mendojsha qé kom me pasé kohé me u angazhu edhe né Késhill. Por, faktikisht
edhe aty kemi punu nga dhjeté oré né dité minimum gati, gati edhe vikendeve.

Késhtu &, njé kohé té gjaté e kom bajt Késhillin, kom shku ¢do té diele kemi pasé takimin né ora
dhjeté té méngjesit krejt antarésia prej krejt Kosovés edhe jemi taku. Né té vérteté, mos ka gené njé
heré né muj se tash kom harru, veg e di gé té dielave e kemi pasé takimin. E njé e diel né muj ka gené
pér krejt Kosovén, krejt degét e néndegét e Késhillit. Njé kohé té gjaté kom vazhdu me marré pjesé
edhe né ato takime, por dikur u lodha edhe nuk kisha mo mundési me pércjellé (buzéqesh).

Aurela Kadriu: Cka bojshit me “Mjekét pa kufi” ? Cka shihshit? Cka ishin pérvojat?

Florina Duli: Po me “Mjekét pa kufi” fillimisht vendosém me bo njéfar screening [eng. analizé] té
nevojave si sektor pér me mujt me pasé, me ndihmu. Shqiparét u dashté me pasé njé lloj programi
zyrtar me spitalet publike me na leju policia tani me ndihmu kété pjesén tjetér edhe kryesisht,
faktikisht ky sistemi shéndetésor i “Nanés Terezé€” osht’ pérkrahé kryesisht me barnat g€ i ka sjellé
“Mjekét pa kufi”. Qajo lista e sociale, krejt barnat qé i kané pasé ata kané ardhé né shumicén e raste
prej “Mjekéve pa kufi”. E ka pasé planin e shpérndarjes, domethéné sakt e kemi dité sa kané nevojg,
cila lagje, cila... edhe hapja e ambullantave té “Nanés Terezé” faktikisht nuk kish mujt me ndodh mos
té kish gené pér “Mjekét pa kufi” edhe zotimi i tyne pér me pru barna.

Kané gené edhe organizata té tjera si Mercy Corps g€ e ka ndihmu kété shérbimin e akusherisé edhe
maternitetit pér shembull. Kemi ndihmu edhe ne si “Mjekét pa kufi” por ata e kané nxité fillimisht, i
kané nxité kéta akusharét e Kosovés pér me u lajmru si vullnetaré aty. Po 90 pérqind gati té ndihmave
té “Nénés Terezé” pér barna i kané ardhé prej “Mjekéve pa kufi”.

Aurela Kadriu: Deri né cilin vit keni punu né “Mjekét pa kufi”?

Florina Duli: Uné né “Mjekét pa kufi” kom punu deri né ‘97-tén, pastaj kom kalu te Save the Children
edhe jom marré ma shumé pér promovimin e Konventés té Drejtave té FEmive, me drejta té fémive,
me pérfshirjen e fémive edhe pse kané gené shumé jashté kohés, u repliku programi i Save the
Children qé ishte né pjesén tjetér té Jugosllavisé edhe né Kosové. Uné ju tregojsha gé na jemi né
rrethana komplet tjera edhe qé ajo ¢ka ata pritshin prej Save the Children né Kosové ishte shumé
gesharake. Késhtu g€, komplet u ri-orientu programi Save the Children pér Kosové. Ve¢ uné kom gené
né fillimisht deri ‘98-tén, ‘97-‘98 kom gené veg uné pérfagsuese e Save the Children né Kosové, tani kur
fillova me dalé né terren edhe dilshim gjaté luftés me organizata tjera e pashé té arsyeshme gé me
kérku prej tyne me na dérgu edhe kolegé ndérkombtaré. Me na ardhé dikush me making, qé me dalé
edhe vet né terren, megenése ishte shumé e véshtiré si shqiptare me shku né emér té organizatés, mei
kalu krejt punktet pa e pasé naj ndérkombtar me veti. Qajo ka gené arsyeja pse ata na dérgun késhtu
kolegét e huj edhe atéheré u rrit edhe programi.

Kemi dizajnu programe, ndihma pér personat qé kané, pér shembull gé jané vendosé jashté shpijave
edhe kané nejt né hapésiré, né vende té hapuna, népér male, népér ambiente té jashtme. Até kohé e
kemi zhvillu njéfaré programi té ndihmés kur shkojshim né terren e shihshim cka i duhet njé familjes
gé jeton né hapésiré edhe e zhvillum njéfaré kit® i thojshim na. Ka gené ajo burja e pllastikés ku i kemi
fut, ku ata mujshin me mbajt miellin mos me ju lag, tani najllona, jo mushama najlloni mos me i lag
shiu fémité, broshura qysh mos me u nda né rast kur ikin prej policisé, qysh me evitu gé mos m’u gjeté
mo. Pér shembull, ka pasé broshura gé ne ju tregojshim gé prind duhet bebeve me ju shkru njé numér
té telefonit jashté diku, diku jashté, se gati secila familje e kishte dikend jashté, qé me gené ajo qé
kushdo g€ e gjené njé fmi gé u nda prej familjes me dité ku me lajmru ku osht’.

®Eng.: kit, jé listé me artikuj t&€ domososhém pér familje né nevojé.

Domethéné kjo, njé kohé kané gené kogja té qéllume ato gjanat edhe pse kur i mbané ti mendon se
asnjéheré s’po bon mjaft sa duhet se nevojat ishin shumé té mdhaja, por tani kemi pas lufte gé
faktikisht intervenimet tona kishin gené mjaft strategjike. Por, m’ka ra me shku shumé né terren edhe
gjaté asaj kohe kom shku né terren, se sa heré qé dikush prej gazetaréve té huj apo delegacioneve té
huja kérkonte me dalé né terren edhe nuk gjejshin njeréz g€ e kishin guximin me dalé, mé thirrshin mu
se e dishin gé une jom pa si ma e gmendun (buzéqesh) edhe s’kisha friké.

Késhtu g€, prej domethéné ballafagimi i paré me luftén ka gené kur e kom ¢u njé gazetare gjermane
me pa masakrén e Likoshanit edhe Qerezit. Shumé pak kané depértu gazetaré até dité. Uné té drejtén
me té thoné nuk e kom dité gjeografiné e Kosovés aq miré deri atéheré qé u dashté me u gjind, me pa
se si mujm me shku pa harta me shku deri né Likoshan edhe Qirez m’i mrri me shumé peripeci edhe
pse ajo gazetarja g€ ka gené na e dha LDK-ja me urdhér té njéfaré ményre té Ibrahim Rugovés. Ata ja
kishin dhoné edhe truprojén e vet pér me dérgu. Ajo ka qené gazetarja e paré gjermane gé ka bo
intervisté me Ibrahim Rugovén si kryetar, né cilésiné e kryetarit té Kosoveés, si President. Por, ajo ka
gené gag e njéanshme sa gé refuzonte me pa té vértetén né... e masakrés.

Domethéné, na kemi gené aty, kemi pasé njeréz qé na kané tregu se si kané ndodh vrasjet, kemi shku i
kemi pa krejt skenat e vrasjeve edhe né fund deri sa e kemi prit kamionét me trupa pér me ardh edhe
me fillu vorrimi, i cili ka ndodh tépér voné, se trupat mas obduksionit, kinse obduksionit {bén shenjén
e thonjézave} kané arrité tepér voné né Likoshan. Edhe ceremonia e vorrimit, domethéné krejt kom
gené aty prej fillimit deri éshté pérfundu ceremonia e vorrimit. Bile asnjéheré s’e harroj se njéna, njé
plaké domethéné, zoja e shpisé sé familjes Ahmeti i kontrollonte trupat tu e kérku nipin e vet. Asaj ja
kishin vra nanté ose njémbédhjeté, tash mé duket gé njémbdhjeté veté té familjes, krejt djemté edhe
krejt nipat, domethéné té gjithé meshkujt e familjes g€ i kané gjeté. Edhe ata trupat ishin né kamion
edhe... népér traktoré né té vérteté té vendosun edhe ajo shkonte tu i pa edhe kérkonte nipin ma té
vogeél.

Normal gé ishe né shok, se kur ta vrajné njé njeri mundesh me gené tu e vajtu e tu u mérzité, por kur t’i
vrajné njémbdhjeté veté ti je, jashté vetes del njeriu edhe ishte né shok. E kérkonte né ményré shumé
joracionale nipin ma té voglin me pa, e ndérkohé dikush i familjes té asaj tha, “Po na duhet njé laps,
njé kimik pér me ja u shkru emrat qé té mos i ngatrrojmé varret”. Uné e kisha njé kimik me veti edhe ja
dhashé. Me até kimik joné shkru ata emra né ato gefinet e atyne. Ajo ka gené shumé prekse, tepér
prekse. Ai kérkimi i asaj ka gené shumé, shumé pér mu ka gené tronditése edhe né até moment
gazetarja gjermane mé pyt, “Domethénég, éshté e vérteté gé ju shqiptarét nuk i gani té vdekurit se e
pranoni vdekjen si shumé normale, se keni shumé fmi edhe domethéné s’ju bon pérshtypje nése
dikush”.

Aty uné e kom pa gé ajo thjeshté nuk mundet me gené gazetare profesionale nése e kish njé qasi
bindje pér cilindo popull, gé domethéné pajtohet shumé lehté me... domethéné e kish ble até
propagandén serbe, se ajo ishte korespondente e “Der Spiegel” e vendosur né Beograd. Edhe pastaj na
kané dérgu te vendi i ngjarjes, ku faktikisht njéri prej té vramve té familjes Ahmeti ja kishin thy kafkén
me guré edhe kishin meté copa truni edhe familja e kish rrethu, domethéné skenén e krimit edhe

kishin vendos disa shenja pér me i pa na. Ajo refuzonte me i pa, thonte “Nuk po shoh uné kurgjo, kjo
osht’ krejt rrené, s’po shoh”. Ato ishin tepér zor mos me i pa, ishin shumé té qarté. Nejse kishte fillu me
ra muzgu por... edhe pastaj uné i pata thoné asaj gazetares g€ mu mos me mé kontaktu mo kurré.

Ata e bojshin njé lidhje gazetarét tani gjithmoné vishin te ti pér me vazhdu bashképunimin kur u
kthejshin né Kosové, e asaj i pata thoné qé uné mo asnjéheré. Fatkegsisht ajo ka gené gazetare g€ ka
fitu “Pulitzer” pér gazetari, késhtu qé pér mu “Pulitzer-i” nuk e ka peshén duke marré parasysh qé
Renate Flottau e ka marré “Pulitzer” (buzéqesh) {zgjatet dhe kap gotén me ujé}. E kur éshté botu gaj
numeér i “Der Spiegel-it” ku éshté botu shkrimi i saj, domethéné ka gené shumé e garté ajo cka kom
mendu uné, qé ajo ka gené totalisht e njéanshme kur e ka shkru shkrimin. Faktikisht né asnjé tregim se
si ka ndodh ngjarjet e vrasjeve nuk ka besu edhe e shpreh shumé qartazi.

Ajo éshté ajo gazetarja qé gjindet né shtépiné e Ibrahim Rugovés gjaté bombardimeve, nése ju
kujtohet gé ka gené njé gazetare, ka ndejt aty, osht’ sjellé thu ti osht’ kusheriné e Ibrahim Rugovés.
Uné nuk e di ata, ajo lidhja e LDK-sé me até gazetare, ndoshta kané dashté edhe me kap né njéfaré
ményre me bo pér vete, por fatkegsisht uné mendoj gé nuk éshté dashté me investu as edhe njé minut
kohé pér té, se ka gené thjesht... nuk ka pasé ndonjé mundési me kthy me bo gazetare té paanshme,
se ka gené veg e vendosun né kokén e vet g€ na shqiptarét i kemi fajet pér cka po na ndodhé me serbé.

Pjesa e Treté

Aurela Kadriu: A kishit folé pak pér marsin e ‘98-tés, respektivisht pér angazhimin e juj né protestat e
grave. A mundeni me folé pak pér kété pjesé, qysh vjen deri te organizimi i protestave té marsit?

Florina Duli: Po, ka gené shumé interesant. Uné mendoj qé shumé ka pasé spontanitet te organizimi i
protestave me letér té bardhé, organizimi i protestave me buké. Ato nuk kané gené shumé té... shumé
késhtu naive me gené se né até kohé veg se filloi njéfaré shuttle diplomacy” me Kosové. Vijshin,
domethéné e pané bota gqé ktu po ndodhé dicka, sidomos me ardhjen e “Mjekéve pa kufi” té cilét
raportojshin pér situatén e té drejtave té njeriut, gé€ ishin tash burime shumé ma té besueshme se qé
ish Késhilli i té Drejtave té Njeriut e LDK-ja, megenése ishin ndérkombtar. Jo ishte Kryqi i Kuq
ndérkombtar, jo Federata e Kryqit té kug ndérkombtar, Organizatat e Kombeve té Bashkume edhe pse
nuk kané gené shumé, shumé konstruktive né até kohé né raport me shqiptarét. Por, sidoqofté ka pasé
njé lloj depértimi té té huajve né Kosové edhe interesim té shtum té mediave ndérkombtare né
Kosové.

Prej vitit ‘90, ‘91 e tutje ka pasé gazetaré qé rregullisht e kané pércjellé situatén né Kosové. Pér
shembull, ka gené kryeredaktore tash osht’ e lajmeve, e Radios publike zvicerrave né Bern osht’ Irene
Meyer. Prej vitit ‘91 e derisa ka pérfundu lufta, ajo ka pasé toné kohén vizita té rregullta edhe bile e pat
bo njé seri me mu si personi gé kom qgené, si serial gati ka gené. Domethéng, ajo sa heré gé ka ardhé e

T Shuttle diplomacy éshté veprim i njé pale jashté pér té shérbyer si ndérmjetés midis drejtuesve né njé
mosmarréveshje, pa kontakte té drejtpérdrejta nga drejtori-te-drejtori.

ka bo njé intervisté me mu edhe publiku i saj né Zvicérr e ka dité saktésisht cka po ndodhé né Kosové,
tu i marr parasysh ato rréfimet e mia gé kané gené personale. Por pérmes personales, ti faktikisht e ki
transmetu se ki gené, pér shembull né até kohé mé burrin dy veté me fakulltet, pa puné, me katér fmi
edhe krejt sfidat e rritjes tyne, qysh fmité toné s’kané pasé gasje né shkollé, qysh ka gené segregacioni
g€ ka ndodhé, e krejt.

Domethéné, ka pasé secili prej menyrés sé vet e ka prezantu njéfaré realiteti jashté edhe interesi u shtu
edhe atéheré vecg u patén bo né njéfaré ményre edhe kontaktet mes organizatave té grave, organizata
gé u themelun né Kosové si pér shembull “Organizata pér Mbrojtjen e Grave dhe Fmive”, ka qené
Sevdije Ahmeti, Vjosa Dobruna, motrat Qiriazi, ka gené Igo Rugova, se tash edhe gjyna me hi n’gjyna
me tjerét gé harroj m’i pérmend (buzégesh). Por, ka gené pér shembull Edita Tahiri me Edi Shukriné
prej LDK-sé. Ka pasé shumé gra né kéto struktura, té cilat faktikisht veg fillun me depértu jashté, apo
fillun njerézit prej jashté me i njoft. Edhe atéheré veg u vetédijésum se si duhet me e ngrit vetédijen, jo
ve¢ vendore por edhe ndérkombétare. Nuk ish mo géllimi i protestave veg vetédijésimi i qytetaréve
apo protesta kundér Serbis€, por ka gené ma shumé sensibilizimi i opinionit ndérkombétar pér
situatén né Kosové.

Tani gato kané ndodh, domethéné graté kané gené gjithmoné té konsiderume si... domethéné njé
protesté e grave éshté konsideru shumé ma e parrezikshme pér graté qé marrin pjesé, né krahasim me
njé protesté ku marrin pjesé burrat. Pér shkak gé graté joné pa gjithmoné si ma pagésore, ma t’pa
rrezikshme, qé nuk marrin armé me veti (buzégesh), qé nuk shkaktojné trazira. Késhtu gé, gajo ka
gené domethéné. Protesta e paré ka gené me letra, e dyta ka gené me buké pér nanat edhe fémijét e
Drenicés. Ajo protesta me buké ka gené né kohén kur faktikisht Drenica ka gené totalisht e izolume
prej pjesés tjetér té Kosoves, edhe brenga joné kryesore ktu qé ishim, domethéné njeréz né Prishtiné
ishte si t'i qasen, domethéné sa munden m’u furnizu me ushgim? Si mujn me ardhé graté qé kané
terminin e lindjes, pér shembull me ardhé me lindé jashté Drenicés? Se aty s’kish kurréfaré shérbimi
shéndetésor, cka bojné njerézit qé jané né dializ€? Edhe na krejt kéto gjana i kemi diskutu shumé gjaté
me organizata ndérkombtare, mes vete pér me mujt me bo njéfaré sensibilizimi ma té madh pér me u
organizu kjo protesta me buké edhe jemi nisé pér drejtim té Drenicés.

Aurela Kadriu: A mendojshit qé keni me mbrri né Drenicé?

Florina Duli: Kur jemi nisé kemi mendu gé kemi me mbrri edhe pse deri sa u boném grupi, e deri sa u
mbledhém ka gené shumé e lodhshme, se jemi mbledhé até dité ku ka gené pérpara gé i thojshin
“Stacioni i trenit”, afér zyrés amerikane jemi nisé né drejtim té Fushé Kosovés edhe normalisht qé s’na
kané loné me shku.

Aurela Kadriu: Cka ndodhi mandej?

Florina Duli: E di gé na kané ndal bash tash ku osht’, nése mé kujtohet miré tash ku osht’ Deloitte, ku
osht’ Ambasada Britaneze né Fushé Kosové, atéheré s’ka gené autostradé, ka gené vetém rrugé
magjistrale. Na kané dalé policia edhe faktikisht né marréveshje me udhéhegsiné u dashté, kemi
vendosé qé duhet me u kthy se nuk e vlente barra girané, se nuk ish puné qgé ti rezistojshe edhe

mujshe me i rezistu deri né Drenicé. Ajo hecja nuk ish thjeshté géllimi pérnime pér me i cu bukét,
domethéné efekti gé e kish medial pér ndérkombétar ma shumé, késhtu gé aty jemi kthy (buzégesh).
Nuk mé kujtohet shumé ajo pjesa a kané pérdoré gaz lotésjellés apo jo, se e kom shumé té mjegullt
até... {merr gotén dhe pin ujé}.

Aurela Kadriu: Ku i morret bukét?

Florina Duli: Secili i ka... uné pér veti e kom ble edhe mendoj gé secili i ka... ka pasé edhe kané
shpérnda furrat kané pru buké, por ka pasé edhe shumé té tillé qé€ e kané ble kur jané nisé prej shpie,
megenése e kemi dité gé kemi me... nuk mundeni me marré me mend nivelin e solidaritetit qé ka
gené né até kohé, osht’ i pa pérshkrushém. Atéheré as nuk e ke mendu até pjesén materiale té
angazhimit né asnjé moment, gjithémoné ka pasé. Tash kur e mendojmé pér iniciativa mendojmé ku
do t'i marrim paret pér njé baner, pér njé ashtu, pér njé késhtu. Atéheré ka gené shumé, shumé
spontane edhe pjesa ma e vogél e brengés ka gené ajo ku kemi m’i marré mjetet pér me organizu
dicka, se krejt kané ardhé, ka pasé shumé, shumé solidaritet mes njerézve, por edhe investim vetanak
té njerézve né ckado.

Aurela Kadriu: E protestat tjera? Mé duket shumé interesant se secila e ka pasé njé simboliké, pse i
keni mendu késhtu secilén me njéfaré simboliké té vecanté?

Florina Duli: Po gajo ka gené sensibilizimi i opinionit ndérkombétar. Tani ka pasé shumé protesta té
cilat e kané pasé thjesht simbolikén, domethéné kané gené veprimi gé u dashté edhe revolta qé u
dashté me shpreh njerézit, u dashté me gjeté njéfaré ményre njerézit me nxerré jashté gjithé até revolt
g€ u ndértu me vite té tana. Pér shembull, po mé duket gé ka gené viti ‘91 kur ka pasé protesta andej
ka pjesa e... joné barté prej pjesés s€ Medresesé né pjesén ka Kodra e Trimave edhe né até kohé patén
vra, u patén vra dikun 21 veté. N€ até kohé e di gé uné s’kom mujt me dalé, se e kom pasé njénén vajzé
tepér té vogél, e vogél ka gené bebe edhe pse zakonisht i kom lané e kom dalé, por até dité s’mé la
nana se e shikojshim prej kodrés cka osht’ t’'u ndodhé, ish thjeshté lufté. Kané pérdoré plumba qé kané
gené qé shpérthejshin, plumbat e gomés por edhe plumba gé kané eksplodu né trup edhe njé djalé...

Motra jeme ma e vogél se uné e pat pa njé djal gé fatkegsisht, domethéné nuk kish dhoné shpirt por e
kish komplet trunin jashté né toké. Domethéng, pjesén e trunit, kafkén e shpérthyme {léviz duart rreth
kokés} dhe truni qé po pulsonte né trotuar. Dhe ajo ka gené e traumatizume pér njé kohé shumé té
gjaté. Masandej, edhe na mas asaj kemi dalé krejt gytetarét né ményré shumé spontane me ndez qirinj
né gendér té Prishtinés edhe ka gené komplet ajo cka tash osht’ sheshi “Néné Terezé”, komplet kjo
rruga prej Qeverisé deri te, prej “Nanés Terezé” deri te “Zahir Pajaziti”, komplet ka gené e mbulume me
girinj prej qytetaréve. Ka gené thjeshté, ndonjéheré s’ka pasé ndonjé géllim tepér té madh, por
thjeshté me nxerré até revoltén prej vetes edhe me u shpreh dikund, se ndryshe ke eksplodu prej
mllefit, prej padrejtésive gé veg joné shtresu nonstop.

Aurela Kadriu: E qysh osht’ bo mobilizimi, thirrja e grave né ‘98-tén?

Florina Duli: Ka pasé, u bo shumé... megenése media s’kemi pasé na edhe teknologjia informative
s’ka gené e zhvillume, na s’kemi dité as me pérdoré internetin edhe pse ka ekzistu qysh atéheré
komunikimi me e-mail, por ktu s’kané pasé shumé qasje njerézit. Por osht’ bo gojé mé gojé, osht’ bo
organizatat domethéné osht’ pércjell word of mouth [Eng. fjala e gojés] qé thojné shumé shpejt. Por ka
pasé, pér shembull organizimet qé kané gené né Kosové atéheré, ma lehté ki ardhé deri te informata
atéheré se tash. Pér shembull, e ki pasé “Nanén Terezé” me ndoshta dyzeté mijé vullnetaré,
domethéné secila lagje e Kosovés e ka pasé pérfagsuesin e vet.

E ke pasé té njejtén me Késhillin e té Drejtave té Njeriut, ¢cdo lagje e ka pasé pérfagésuesin né Késhill,
se ka gené dega, ka gené néndega se atéheré bojshim hajgare me kéto puné se thojshim, jo pipi.
Faktikisht ka gené organizim i mrekullueshém se kemi mujt me shpérnda fjalé, ke mujt me mbledhé
informata, por edhe me shpérnda informata né té njéjtén kohé né ményré shumé efektive. Tani ka
gené edhe LDK-ja gjithashtu ka gené, LDK-ja né até kohé s’ka gené parti politike, ka gené lévizje
qytetare, organizimi ka gené fenomenal i shtrim. Secila lagje e Kosovés ka gené e mbulume né njéfaré
ményre.

Aurela Kadriu: Ku keni gené luftés?

Florina Duli: Né lufté uné kom gené né Prishtiné deri me 19 shkurt ‘99. Por, uné e kom lindé fémiun e
fundit me teté shkurt ‘99, késhtu gé prandaj kom gené edhe né pushim té lindjes né até kohé edhe me
19 shkurt na kané rrethu shpiné tri vetura autoblinda para shpisé toné. Nuk e dishim a joné apostafat
pér neve apo kané ardhé pér dikond tjetér, apo veg ishin stacionu aty edhe pse ajo ka gené njé€ lagje
shumé e zakonshme. Késhtu g€, nuk ka gené e zakonshme me u parku autoblindat aty. Edhe kur kané
ardhé, domethéné ka ora gjashté né méngjes, i ka vrejté ma s’pari nana ime gé po rrinte me mu pér
shkak gé kisha lind bebe edhe me mé ndihmu pak (buzéqesh). Edhe ajo e ka pa né gjashté né méngjes
gé joné aty, por ka mendu gé jané forcat e OSBE-sé€, se atéheré ka gené misioni verifikues i OSBE-sé,
Kosovo Verification Mission [Shprehet né gjuhé angleze] edhe ata kané pasé autoblinda, por i kané pasé
me ngjyré portokalli, jo té gjelbérta si ushtria serbe. Edhe mé tregoi mu, tha, “Jané disa autoblinda,
por po mé duket se joné té OSBE-sé”. Uné s’e kom marré shumé seriozisht.

Né ora pesé masdite njé heré erdh vllau, pastaj motra, se krejt kemi gené né njé lagje kemi jetu, prej
punés edhe ata po tregojné qé té nesérmen e kané ndérmend me u evaku organizatat humanitare me
té cilat kané punu. Edhe po mé thojné, “Ti si po don me ja bo?” Por, ku kané ardhé me mé pyt mu, se
nuk dojshin me shku pa mu e kané pa gé... se na s’kemi dalé me shiku se dhomén e dités s’e kemi pasé
me dritare nga rruga. Edhe ata po thojné, “Cka joné kéto autoblinda para derés tonde? Kur dulem na
me hy né shpi, ata dulen me na pa”. Atéheré e kuptova qé faktikisht prej orés gjashté né méngjes jané
aty. Ndoshta kané gené edhe ma pérpara por s’i kemi pa. Edhe pritém na qé po shkojné, prit, prit u bo
ora dy e natés nuk shkun (buzégesh). Edhe pastaj, uné e kom pasé njé oferté prej njé amerikanit, ai ka
gené ktu me mision me Mercy Corps International, me gruné e vet ka jetu né Kosové, me ma nxerr mu
djalin ilegalisht prej Kosovés, se ai e dinte q€ kena me gené shénjestér.

Une s’e mora shumé seriozisht kur ma boni ofertén. Tha, “A po don ti m’i nxerré fmité? Uné po ta nxerri
djalin”. Se djali nuk kish kurréfaré dokumenti, domethéné as certifikaté té lindjes, se ka lind né “Néné

Terezé”, né ambullanté té “Nanés Terezé”. Uné atéheré kom shku te nana edhe e kom thirré até
amerikanin, thashé, “A vlen oferta jote me ma nxerr djalin ilegalisht prej Kosovés?” Tha “Po”. Késhtu
gé, até dité kemi iké na, faktikisht té nesérmen kemi iké. Njéheré i kom ¢u fmité né Magedoni, tani ja
kom dhoné djalin kétij amerikanit Terry Ohis Elius e ka pasé emrin.

Aurela Kadriu: Qysh dole prej shpisé?

Florina Duli: Ka gené shumé interesant se uné niheré kur shkum, né dy té natés jemi shku te nana t’u
mendu qé katér shpija ma andej po jemi shumé ma té sigurté, se ku ishim kétu (buzéqesh). Por, dulém
me dy grupe, megenése uné isha uné isha vet e shtata, se gjashté fmi i kom, pesé vajza edhe njé djal
edhe motra. Né té vértet, njé grup té fémijéve ma mori vllau, njéheré shkoi ai edhe e mori vajzén e
vogél tri vjece g€ ishte né até kohé.

[Video-intervista ndérpritet. Pjesa né vijim éshté vazhdimési e pjesés paraprake.]

Domethéné, vilau e murr gjysén e familjes me i cu deri te nana gé me mujt une me motrén me shku ma
voné, me pa ata ni heré terrenin. Edhe kur niset ai rrugés e pércjellé njona prej autoblindave gati deri
né shpi. Ai ndalet te njé dygan, edhe pse ka gené dy pas mesnate e kemi pasé njé dyqan t€ lagjes qé€ ka
ndejt si roje ma shumé, ka ndejt hapun pér me mujt me vézhgu situatén edhe kinse po e blen njé buk
pér me i tregu atij qé joné t’u na ndjeké e g€ joné aty autoblinda. Dalin ata serbté prej autoblindés krejt
me maska, me armé té gjata té veshun krejt zi edhe ja u drejtojné tytat fémijéve né makiné. Né makiné
kané gené fémité e vllaut edhe vajza jeme tre vjegare edhe ata trishtohen, normalisht gé trishtohen
krejt. Edhe vajza jem si mbrrin te shpija e nanés mé thirré mu né telefon edhe t’'u bértit e tu qajt, éshté
késhtu edhe pak dramatike (gesh), por edhe ish traumatizu keq. Edhe m’ka thirré e mé thonte, “Mos u
nis nana se kané me té vra ty edhe beben”. Por na s’kishim zgjidhje tjetér, késhtu qé u nisém edhe na.

Edhe neve na pércollén njejt deri te nana. Aty e kthyn autoblinden edhe e pané miré ku jemi t’u hy, por
tash mo ish voné, na s’kishim cka me bo, vendosém me ndejt aty bashké té gjithé. Domethéng, familja
e vllaut, motra, uné me familjen tem krejt. Edhe e thirra uné kété amerikanin gé m’kish ofru, Terrin
edhe i thashé, “Terry, a vlen oferta jote?” Se e pash qé me té verteté shénjestér edhe nése nuk e largoj
djalin ilegalisht mujné me psu krejt familja. Edhe ai tha, “S’ka problem, oferta vlen”. Edhe pse ish dy
pas mesnate nuk i pengoj aspak g€ e thirra né telefon, se ish situaté shumé e jashtézakonshme. Edhe
tha, “Po uné po shkoj me organizatén time, me kolegét po shkoj né Magedoni edhe kthehem me ta
marr djalin. Ti né ndérkohé rahatoji vajzat, domethéné coji vajzat”. Késhtu gé, na e lamé q€ ata me
ardhé me marré djalin ka ora njémbédhjeté.

Na jemi ¢u né gjashté né méngjes, né té vérteté s’kemi flejt hi¢c edhe kemi shku né Magedoni deri né
kufi. Motra asnjéheré s’kish drejtu veturén késhtu né rrugé té gjaté, pérveg népér qytet, por s’kish ¢cka
me bo, zori. Shkum deri né kufi. Uné e kalova né kambé kufinin, i hypa vajzat né autobus, ju lash edhe
pak leké, adresén e tezés g€ jeton né Shkup gé me marré taksin me shku te ajo me na prit deri sa té
kthehemi na. Por, né kthim e sipér mu mé dalin té dy kufitaré edhe kufitarin gé rrin te dalja edhe té
hyrja pér Kosové edhe thané, “Pse po kthehesh ti? Na té pam gé dole me fmi”. S’kish lévizje aspak gati



Kosovo

né kufi até kohé, késhtu gé secili binte né sy. Edhe uné i thashé gé kom m’u kthy né puné, se nuk disha
¢ka me ju thoné, gé kom mendu me kalu prapé me djalin.

Késhtu g€, ata e fillun me mé thoné gé nése kthehesh ti s’ki mi pa asnjéheré fmité, a e din ¢ka o tu
ndodhé né Kosové, ktu ka me rriedhé gjaku si lumé, éshté lufta. Drejté me té€ thoné, géllimi i tyne nuk
ishte i keq, por i ka ardhé keq gé dikush p’i len fémijét jashté e s’pe shfrytézon rastin mos m’u kthy.
Uné aty e kuptova qgé faktikisht e kisha humbé shancin me kalu ma até kufi me djalin, se ata ndrrimet i
punojshin prej orés shtaté né méngjes deri né shtaté né mbramje, na u duhke patjetér gjaté dités me
kalu kufinin. Késhtu gé, aty automatikisht mora vendimin gé uné mos me shku me djalin me njé
veturé.

Késhtu g€, u kthym né Prishtiné edhe vllau ja kthyn vajzat se ju kish skadu paraporta. Domethéng,
vllau u detyru m’u kthy bashké me vajzat né Prishtiné. Edhe uné qaty pér gaty e boném planin gé
thashé, “Okej, uné po t’i marr vajzat, po t’i kaloj ka Presheva e ka kufini kéndej ka Gjilani e ti...”
Vendosa g€ me ja dhoné djalin Terryt edhe Nelly, grusé sé vet me na kalu ka Magedonia. Ata e kané
mshef né makiné djalin edhe faktikisht fati i tij gé kish fillu me gajt bash né kufi kur kané gené. Por, ata
[kufitarét] pritojshin pérpara me dalé, te pjesa magedone ka fillu me qgajt por Terry tregoi g€, “Uné
dola me pasaporta jashté, se ata pritojshin me dalé prej kabinave m’i kontrollu pasaportat”. Késhtu gé,
tha s’e kané ndégju.

Uné né até kohé i kom kalu vajzat e vllaut ka kufini tjetér me fotografité e fmive té mi. Pra, cka ka gené
até dité interesant ka gené gé na gjaté kthimit, uné edhe motra Rrezja, ata té kufinit na lutén me marré
nje gru, njé serbe me kthy deri né Viti. Thané, “Ka ardh e varfér” edhe né krejt até situaté gé na ikshim
prej serbéve, po na japin. Ajo ish e veshun me té zeza edhe me loné deri te kthesa pér Viti edhe neve na
erdh keq e murrem. Ajo tani na tregoi rréfimin e vet, gé i kish vdek vajza, gé dhandri i rrite fmité e ajo
kish shku né Magedoni m’i marré do tesha prej do kusherive pér m’i vesh fmité gé s’kishin buk me
hangér. Edhe neve gaq na erdh keq, saqé vendosém dyjat me ja loné ka njégind marka m’duket né até
kohé si ndihmé asaj grusé. (buzéqgesh)

Tani t'u ardhé né shpi i thojsha motrés, “Paramendo, na prej atyne po ikim e po i ndihmojmé
materialisht njé pjestare”, por ajo domethéné prapé ish gjithmoné individuale edhe ajo politika e
madhe nuk kané lidhje me njona-tjetrén, por ka gené dité e fshtiré. Ne jemi, krejt ky evakuim ka fillu né
ora gjashté né méngjes, ka pérfundu dikun ka ora dhjeté e gjys e natés jena bo krejt bashk né Shkup,
krejt familja. Pér me vazhdu tani me meté né Tetové nja katér muj. (buzéqesh)

Aurela Kadriu: Cfaré keni bo tani sa keni nejt andej si refugjaté?

Florina Duli: Po uné pér vete isha né pushim té lindjes edhe kom mendu gé tash jom né shpi, por cka
nénkuptonte pushimi i lindjes kur punon pér njé organizaté qé ka funksionu né Kosové edhe tash jemi
refugjaté né Magedoni? Edhe né até kohé njé kolege e jemja britaneze qé sapo kish fillu me punu né
Save the Children ku uné punojsha mé thirri mé tha, “Té lutem hajde puno se uné s’po di me u gjindé
vet”, se uné kom gené gati si ndihmues i miré.

Aurela Kadriu: Pas bombardimeve a?

Florina Duli: Jo, para bombardimeve, menjéheré domethéné para bombardimeve hala kishin fillu
njerézit m’'u mbledhé edhe mé thirri ajo mu. Késhtu gé, uné u dashté me dalé edhe me fillu.
Domethéné, né fillim e vézhgojshim kufinin, nuk e kishim té qarté as ¢ka jemi t’u bo se ish situaté e
padefinume miré.

Aurela Kadriu: Ju u kthyt né Kosové para bombardimeve?

Florina Duli: Jo, me punu né Magedoni me Save the Children gé ishin evaku, se krejt organizatat u
evakun me 20 shkurt [1999], njé muj para bombardimeve. Pér shkak gé 20 shkurti ka gené data kur
éshté dashté m’u nénshkru Marréveshja e Rambujes. Po ta kish nénshkru pala kosovare, bombardimet
ishin dashté me fillu ma herét shumé, por shtyrja e nénshkrimit e ka shty edhe datén e bombardimeve.
Por, uné, domethéné kom fillu para bombardimeve me punu.

Mé kujtohet gé né fillim shkojshim si pula pa kry se s’dishim cka me bo. Tani kur fillun me ardhé trenat
mo ish vec e qarté cka duhet me bo. Né fillim i thirrshim njerézit me ju tregu, se i mbledhshim pérvojat
e njerézve gé e kalojshin kufinin, se si kané ardhé, ku ka punkte, cka u dashté me bo, si i kané iké
situatés. Edhe faktikisht e boném njéfaré mapping [Eng. hartézim], krejt vullnetarisht ne individé té
ndryshém gé ishim aty. Edhe thjeshté e dishim sakt se nése niset njé familje ku kané punkte, cka duhet
me bo edhe e boném qat mapping edhe tani i thirrshim njerézit té cilét mujshim me i mbrri, se edhe
telefonat nuk punojshin. Edhe ju tregojshim qé nése nisen, duhen me marré pare, ka pesé marka sa
ma shumé gé t’kané tima gé me dité sakt ku punktet m’i evitu, qysh duhet me vepru edhe sa éshté e
sigurté pér me kalu deri né Magedoni.

Se me té vérteté géndrimi né Kosové s’ka gené shumé i arsyeshém né até kohé, se ka gené shumé me
rrezik t€ madh edhe qgajo. Gjaté asaj kohe na shpiné i kemi pasé dhoné celsat njé familjes, faktikisht
tani ka gené nuk e di a osht’ hala kryeredaktori i “Epokés té re”, Muhamet Mavraj, ka gené me Lévizjen
Studentore ai né até kohé, e atij edhe familjes té vet ja patém dhoné celésin e shpis€, qé ai ka ndejt né
shpiné toné deri ditén kur kané iké me veturén toné. Ja pata tregu uné ku e kemi veturén gé me marré
edhe me iké né Magedoni edhe ata, geshtu (gesh).

Aurela Kadriu: Kur u kthyt né Kosové, cka ju tregun pér shpiné ma s’pari?

Florina Duli: Uné u nisa me Save the Children, jom nis me 13 gershor, domethéné me 12 ishte, erdh
KFOR-i, ka gené dita e paré gqé erdh KFOR-i mas marréveshjes té€ Kumanovés, e me 13 gershor
vendosém me Save the Children me ardhé me kushtet pér fillimin e punés. Kur u nisém pér,
domethéné kur u nisém ne veg kisha ndégju gé me 11 gershor éshté djegé shpia edhe mu m’ka ardhé
njé fginje me mé tregu né Shkup. Na u nisshim pér Tetové se shumé kolegé punojshin né Tetové edhe u
mbledhshim u kthejshim gjithé me njé furgon. Edhe motra né té vérteté ish nisé me shku te njé pritje
ku ish Madeleine Albright, me USAID punonte ajo. Po vjen njé kolege mé tha, “Mos u nis pér Tetové”,
tha, “té lutem pritém pak”. “Okej”, thashé me siguri i ka ndodh asaj digka, se asaj i ndodhén shumé
tragjedi edhe shumé prita me ndro shumé té madhe cka ka mujt me i ndodhé ma tepér se gaq.

Kur erdh ajo tha, ish zbeh krejt. Uné thashé, “Tregom, cka t’ka ndodhé?” Tha, “Jo mu, ty”. Kur mé ka
thoné ty, vec e kom paramendu g€ m’ka ra naj fmi prej terasés té banesés né Tetové gé e kishim né kat
té katért. Kur ka thoné, “T’u ka djegé shpia”. M’u ka duké gé ma ka dhoné lajmin ma té bukur né boté.
Thojsha, vec té sigurté jé jemi, se puné e madhe shpia. Edhe nuk e morra késhtu me shumé, shumé
lehté e pranova lajmin. M’ra tani né kry, se ish problem kur i ki gjashté fmi e s’ki ku me u kthy né shpi.
Késhtu gé, na kemi gené ndér t’parét qé ikém, por tani kemi gené gati té fundit gé u kthym krejt
familja.

Uné u ktheva me 13 gershor edhe mbeta ktu me puné. Vendosém me hap zyrén, fillum me implementu
programin, njerézit kishin nevojé e vazhdum projektin e bashkimit familjar. Na né Magedoni. faktikisht
ka gené edhe né njéfaré ményre dizajn i jemi ai program. Népér kampe ju cojshim telefona mobil gé na
i fali “British Telekomi” njerézve, pér me pyt ku i kané pjestarét e familjes edhe ka gené njé program
tepér i suksesshém. Gati krejt u gjetén shumé shpejt njerézit mes vete. Na i pritshim né radhé njerézit,
folshin njé minut, kur kishin lajme té kqia i jepshim ma shumé kohé me folé. Shumé e fshtiré ka gené si
puné, se njerézit, ata vullnetarét gé punojshin me telefona ndégjojshin gjithcka edhe vijshin té
dérmum emocionalisht.

Por até program e vazhdum edhe né Prishtiné te tash Qendra e Rinisé i vendosém zyrat me KFOR-in
bashké, ku i vendosém telefona satelitor pér njeréz me marré vesh pér pjesén e familjes gé nuk e dijné.
Kish shumé té zhdukun edhe mbeta uné né Prishtiné, domethéné me punu. Familja mbet né Tetové
edhe kané mbeté atje. Deri me 15 korrik kemi gené té ndamé se s’kishin ku m’u kthy. Dikur vendosén
me shku te shpija gé ka gené e kunatit tem. Aty ndejtén njé kohé, derisa i boném zgjidhje, por ka gené
shumé e fshtiré, shumé e fshtiré, se ti domethéné papritmas je i pa shpi me gjithé até familje té madhe
(buzéqesh). Oferta kishim plot me shku te njeréz, por kérkujt nuk i shkohet me gjashté fémijé té vegjél.
Domethéné, ma e madhja ish 16 vjeg, por ish edhe njé bebe.

Késhtu gé, vendosém mos me pranu asnjé oferté, por me ndejt né Tetové deri sa ta bojmé njé zgjidhje
té pérkohshme. Tani e blejtém, vendosém me ble njé shpi me borxh tepér té€ madh prej njé serbit afér
shpisé ku e kemi pasé edhe késhtu. Na bonén oferta edhe disa familje serbe me ja u rujt shpiat gé u
tutshin gé po ja djegin edhe thojshin, “Rrini pa pare, ve¢ runani shpiné”. Por, mu s’mu duke shumé e
drejté une me ja u rujt shpiné dikujt qé ka festu kur ma kané djegé temen (buzéqesh) edhe nuk isha
emocionalisht e gatshme me ndejt dikun g€ nuk e di a ka me gené e jemja, a s’ka me gené e jemja.
Dojsha me bo zgjidhje ma afatgjate, késhtu qé blejtém shpi. Njé shpi bajagi késhtu e rrénume e s’ka
gené né gjendje shumé té miré, por boném zgjidhje, kryesorja kulm kishim (buzégesh).

Aurela Kadriu: Qysh ka vazhdu mandej jeta juj mbas krejt ktyne?

Florina Duli: Mas ksaj uné vazhdova me punu me Save the Children njé kohé, nja gjashté muj mas
lufte edhe né até kohé e bonén njé gazetar gjerman boni njé storje pér shpiné toné. Na kemi pasé
shumé libra edhe kur u djegé shpia joné ajo vajza joné e vogla qé€ i kish tri vje¢ nuk dinte me thoné, “Na
e kané djeg shpiné”, por thojke “Na e kané vra shpiné”.



